
Ainara Argoitia DEBABARRENA
Laugarren diskoa argitaratu du 
Amorantek: Ez dot amaitu. Zor-
tzi kantuko diskoa da, eta Joanes 
Buffekin grabatu du. Benoit Be-
lek egin dizkio masterizazio lanak 
eta Ramon Zabalegi artistarena 
da estetika. Hitzak, berriz, bi ez 
beste guztiak bereak ditu. Beste 
biak: bata, Mari Luz Estebanena, 
eta bestea, Gartxot Ursainena. 
Atzo Elgoibarren aurkeztu zuen, 
Pitxintxun, Iñigo Astiz kazetari 
eta idazleak lagunduta, eta gaur, 
ostirala, kontzertua emango du 
Donostian, Viktoria Eugenia 
klubean, 19:30ean.
Euskal kulturgintzaren historian 
berebiziko garrantzia izan duen 
mugimendu baten oihartzuna dakar 
izenburuak, eta zenbait hitzetan ere 
lan handirik hartu gabe topa daite-
ke oihartzun hori. Bilatua da? 
Hitz-jolas bat da izenburua. Gus-
tatzen zaizkit halakoak egitea, 
eta hala egin nuen honen aurre-
ko beste bietan ere: Bat edo hiru 
jarri nion bati, Mikel Laboaren 
Bat-hiru diskoa buruan, eta Ha-
rri Herri Har da azkena argitara 
eman nuena. Begi-bistakoa da 
fonetikoki Ez dok hamahiru neu-
kala buruan diskoari izen hori 
ematea aukeratu nuenean. Baina 
kontzeptualki baditu izenburuak 
beste irakurketa batzuk. Batetik, 
hainbat adierazpidetako artista 
askoren aldarrikapen bat dago, 
nirea ere badena: artelanak ez 
direla sekula amaitzen. Ez dakit 
inoiz abesti bat amaitutzat eman 
dudan, eta, eman badut ere, se-
guruena ez legoke ondo esatea, 
kantuek beren bidea egiten du-
telako beti, kantaldi bakoitzean 
beste bizi bat hartzen dutelako. 
Erreparatu, bestela, nire lehe-
nengo kantetako bati, Manuela-ri. 
Neuk ere ez dakit zenbat aldatu 
den eta zein ezberdina den kon-
tzertu batetik bestera. Ez dakit 
norena den esaldia, baina neure 
egiten dut: Obra bat ez da seku-
la amaitzen; obra bat abandona-
tu egiten da. Esango nuke horrek 
guztiak biltzen duela nik kanta-
gintza ulertzeko dudan modua.
Diskoaren estetikak berak ere badu 
horretatik, ala?
Bai. Ramonena da artea, eta nire 
eskuak ageri dira azalean. Pro-
posamena bidali zidan, eta iru-
ditu zitzaidan oso ondo ezkontzen 
zela izenburuarekin, bukatu ga-
beko artelan baten zirriborro 
antzekoa zelako; iruditu zitzaidan 
irudiek dena borobiltzen zutela: 
kantagintza ulertzeko dudan mo-
dua, kantuek zuzenean duten 
bizitza propio eta iheskor hori... 

Musikari jostaria zara, umorea du-
zuna berezko ezaugarrietan, baina 
azken lan honetan arduratik ari zara 
kantuan. Zuri entzuna da arraroa 
dela zugan kontzeptualki ideia bat 
landua izatea lanean hasterako, 
baina hemen badago hari bat oso 
markatua.
Hitzei erreparatzen badiegu, ba-
daude, bai, letretan kezkatzen 
nauten gai asko. Aipatzen dira 
bakardadea, zahartzaroa, familia, 
odola eta ahaidetzaren pisua, 
maitasuna, harremanak izateko 
zailtasunak... Baina, bai, zuk 
diozuna ere bada: nik ez dut, 
normalean, aurrez ideia bat pen-
tsatua izaten. Idazten hasten naiz 
eta iristen naiz portu batzuetara, 
musikarekin abiatuko banintz, 
beharbada, iritsiko ez nintzate-
keena. Wilko taldeko abeslari 
Jeff Teedyk idazketa automatikoa 
esaten dio erabili dudan idazke-
ta motari. How to write one Song 

(Nola idatzi kantu bat) liburuan 
Teedyk dio sortzeko nahia dela 
soinuak esploratzen hasteko piz-
garririk onena. Ez dagoela, ale-
gia, aditu izan beharrik. Egin 
behar dena gehiago dela sorme-
na eguneroko errutinan integra-
tzea. Hau da, modu pasiboan 
inspirazioa iritsi arte zain egon 
beharrean, hasteko hitzekin jo-
lasten, hitzak elkarren ondoan 
jartzen eta josten. Hark dio ba-
dagoela barne pultsio halako bat 
eramaten gaituena koherentzia 
ematera idazten ari garen horri. 
Maitasunezkor kantua, adibidez, 

horrela sortua dago. Ez daukat, 
zoritxarrez, lo onik, eta, norma-
lean, goiz esnatzen naiz. Hala-
koetan, idazten hasten naiz. 
Hitz-jolasak ere asko gustatzen 
zaizkit, bai soinu aldetik eta bai 
esanahi aldetik, eta hitzen elkar-
tze libreak erabiltzen ditut. Abes-
tiak sortzeko modu horrek poz 
handiak ematen dizkit niri.
Hitz egin dezagun estetika musika-
laz.
Garrantzi handia ematen diot 
horri. Ez da zeri kantatzen diodan 
bakarrik; nola kantatzen diodan 
ere bada. Nik ez dut, normalean, 

ideia bat aurrez pentsatua izaten. 
Kantuak idazteko dudan moduak 
eramaten nau horra. 52 Hz kan-
tua da diskoko lehena, balea 
bakartiari eskainitakoa –Whalien 
52–. Izan ere, 52 hertzeko ezohi-
ko frekuentzian abesten duen 
balea mota bakarra da balea 
bakartia, eta bakardadeaz ari-
tzeko metafora egokia iruditu 
zitzaidan. Bakardadea hauta 
dezake norberak, inposatu deza-
kete besteek, zahartzaroari oso 
lotua egon daiteke edo ez... Zahar-
tzaroa da beste gai bat. Zahar-
tzaroa ageri da Mari Luz Este-
banen Andre zaharraren mani-
festua-ko poema bat musikatuta 
sortutako Amaren eskuak kantuan 
ere, eta bakardadea, Aspaldiko 
orroak kantuan. Esango nizuke 
gai asko ukitzen ditudala, baina 
gai horien ertzek edo erpinek 
elkar ukitzen dutela. 
Diskoa, akaso, elektronikoagoa da 
orain artekoak baino?
Nik neuk orbita berean segitzen 
dut hegaka, betiko izar berei 
begira, baina egia da hasieran 
kantuak sortzeko erabiltzen ni-
tuen instrumentuak, beharbada, 
organikoagoak zirela eta orain 
sintetizadore gehiago erabiltzen 
ditudala eta, ondorioz, jantzi 
musikala elektronikoagoa dela. 
Nik ez dut ikusten, hala ere, 
aldaketa handirik. Iruditzen zait 
bilakaera bat dagoela, egotekotan. 
Dena den, hori bai, esango nuke 
disko hau eta zuzeneko kontzer-
tu bat inoiz baino gertuago egon-
go direla elkarrengandik. Izan 
ere, grabatu ere horrela grabatu 
dut: zuzeneko bat egiten ari ba-
nintz bezala. Katxarro guztiekin 
azalduko naiz oholtzan, hanka 
sartzeko baimena aitortuta neu-
re buruari, maite dudalako ika-
ragarri estetika edo jolas hori.
Zuri buruz esan izan da musika he-
rrikoiaren eragina duzula eta beti 
defendatu duzula tradizioari traizioa 
egiteko zilegitasun halako bat. Izan 
dezake honek ere bietatik.
Uste dut askotariko eraginak 
ditugula denok, pertsona guztiok: 
gustatzen zaizkigunen eragina 
eta baita gustatzen ez zaizkigu-
nena ere. Eta uste dut askotan 
performatu ere egiten dugula 
paper bat: zer nahi dugun izan, 
zer nahi dugun erakutsi... Ba-
tzuetan ez dugu norbaiten era-
gina aitortu nahi izaten, eta 
beste batzuetan ez ditugu aipatzen, 
jabetu ere ez garelako egiten 
daukagunik. 
Musika sortzeari egindako dekla-
razio bat ere badakarzu diskoan, 
zure estreinako kantua dena kata-

"Gai asko ukitzen 
ditut kantuetan, 
baina gai horien 
ertzek edo erpinek 
elkar ukitzen dute"

"Disko hau eta 
zuzeneko kontzertu 
bat inoiz baino 
gertuago daude 
elkarrengandik"

"Orbita berean 
segitzen dut hegaka, 
betiko izarrei begira"
IBAN URIZAR 'AMORANTE' MUSIKARIA

'Ez dot amaitu' diskoa argitaratu du Amorantek, zortzi kantuko lana

Iban Urizar Amorante.  IKER GOZATEGI



BARRENA ASTEKARIA  2026-10-16  OSTIRALA 3DEBABARRENA

lanez: Una petita canço. Itzulpenak 
dio: Ez naiz ona gauza askotan/ 
uste dut sekula ez naizela saiatu / 
gustatzen zait pentsatzea / egin 
dudala zoriontasun espazio txiki 
bat.
Aurreneko aldia da katalanez 
sortzen dudala. Asko zor diot 
herri eta kultura horri, dezen-
tetan jo dut Katalunian, eta, 
orain ere joatekoa naiz disko 
berria aurkeztera. Oso hitz sin-
pleak dira kantu horretakoak, 
eta laburra da kantua, baina 
bai, sortzeari egindako maita-
sun-deklarazio halako bat da; 
kantagintza ulertzeko dudan 
modu horretatik abiatuta sor-
tutakoa. Epikak baztertu eta 
sinplea goresteko asmo bat da. 
Estetikoki, beharbada, ez du 
erakusten disko hau zer den, 
baina bisagrarena egiten du; 
pausa bat da, arnas une bat, eta 
erdian jarri banuen ez zen ka-
sualitatez izan. Xabier Zeberiok 
hari-instrumentuekin egindako 
jantzi zoragarria dauka kantuak.
Kolaborazioetan bereziena, behar-
bada, Niño de Elche flamenko kan-
tari ohiarena da. Lehen ere kola-
boratu izan du zurekin, baina orain, 
protagonismo handiagoa hartuta 
dator.

Joseba Irazoki, Xabier Zeberio, 
Felix Buff, Niño de Elche, Mari 
Luz Esteban eta Gartxot Ursain. 
Diskoan kolaboratu duten guz-
tiak lagunak ditut eta beti izan 
ditut gertu. Mari Luz Estebanen 
poema oraindik bera ezagutzen 
ez nuenean musikatu nuen. 
Izugarri gustatzen zait haren 
Andrezaharraren manifestua, 
eta baimena eskatu nion, behin 
kantua sortuta. Kantu horri 
esker lagun handiak gara gaur, 
eta emanaldi bat ere egiten dugu 
elkarrekin, aurreko Loraldira-
ko enkarguz sortu genuena. 
Maitasun erromantikoaren 
gainbeheraren inguruan sortu 
dugun manifestu poetiko mu-
sikatua da, eta Durangon, Oiar-
tzunen, Arrasaten eta Iruñean 
ematekoa dugu. Gartxot anaia 
baten parekoa dut, eta kantu 
batentzako letra sortzeko eska-
tu nion. Joseba eta Felix, berriz, 
aspaldiko lagunak ditut, sarri 
jo dugu elkarrekin eta beti kon-
pondu gara ondo. Niño del Elche 
ere aspalditik ezagutzen dut. 
Nire lehenengo diskoko aurre-
neko kantuan ere azaltzen da. 
Oroimena berba errepikatzen 
du han, eta orain, berriz, aha-
paldi oso bat kantatzen du eus-

karaz Aspaldiko orroak kantuan. 
Kantua sortu nuenean haren 
ahotsa entzuten nuen, eta pro-
posatu egin nion. Paco mila 
proiektutan nahastuta dabil, 
baina hain da eskuzabala, ezen 
Donostiara etorri zen baten 
elkartzeko deitu zidan. Kon-
tziente naiz Pacok izen bat dau-
kala eta euskaraz kantuan jarri 
izanak are sona handiagoa 
emango diola kantuari, baina 
kolaborazio denak dira bereziak 
eta estimatuak.
Gustura zaude azken emaitzarekin?
Oso. Soinu ikaragarria dauka 
diskoak. Joanes Buffekin gra-
batu dut, eta harekin lan egitea 
ikaragarria izan da. 
Zure kontzertuek badute narratiba 
bat: hasi kantu sakonagoekin eta 
bukatu ludikoagoekin. Bide beretik 
joko al duzu?
Esango dizudana da orain ez 
naizela tronpetarekin eta kanpai 
batekin sartuko. Disko honek 
eskatzen dit jarrita hastea, bai-
na bai, kontzertuak badu narra-
tiba zaindu bat. Nik beti izan 
dut buruan entzulea, eta ni pu-
blikoan banengo entzun nahiko 
nukeena egin dut. Zuzeneko 
animalia naiz ni, asko disfruta-
tzen duena kontzertuetan. Amorante, disko berrirako egindako argazkian. IKER GOZATEGI

Debabarreneko 
Garapen Agentzia

Hitzak eurak dira maisu. Pertsona eta herri askoren historia eta 
bizipenen aztarna dira erabiltzaile ohartuarentzat. Natus (jaioa) 
eta hortik natura eta naturala. Naturan bizi gara natural jaio 
ginenetik. Hasierak berak markatu zigun ibilbidea, eta, bide 
horretan, gure alde zein aurka, aurki ditzakegun bultzada zein 
galgek halabeharrezko eragina izango dute gure osasunean, 
arrakastan zein porrotean. Ingurunea dugu berezko etxe eta 
partekatzen dugun garaia, lekua, herriak, pertsonak, animaliak 
gure bidaide. Natura eta gizartea, beraz. Biak errespetuz zaindu 
beharrekoak, geure buruak zaintzeko bide bakarra horixe baita.

Airearen eta uraren kutsadura, natura eta, beraz, gure burua 
gaixotzen dutenak, gure ingurua eta ingurukoak gaizki 
tratatzearen ondorioa dira. Etxekalte dihardugu. Oreka galdu 
izanaren seinale. Naturaren eta gizartearen oreka galtzean geure 
oreka galtzen dugu. Bizitza ondo kudeatzeko ekimena beharrezko 
dugu, baina denbora laburrean asko lortzeko gehiegizko grinak ez 
du mugarik. Hamarkada batzuk bizi behar duen gizakiak 
zertarako halako aberastasun eta botere gosea! Natura erre eta 
itotzeko? Harmoniatsuago bizi ziren gure aurrekoak.

XVI-XVII. mendean bizi zen Thomas Hobbes filosofoak esana da: 
Homo homini lupus; gizakia gizakiarentzat otso. Gizakiok gu geu 
gara arazoa, desorekaren ardatz eta eragile. Antzeko mezua utzi 
ziguten idatzita F. Nietzschek eta Migel Unamunok ere: gizakia 
animalia gaixoa da. Gaur arte dirauten alferrikako gerra eta 
gatazka antzuek arrazoia ematen dietela esango nuke. Izan dira 
gizakia berez ona dela aldarrikatu zutenak ere. Hala, gai askotaz 
idatzi zuen J.J. Rousseau. Gizakia ona da berez. Gizarteak 
gaiztotzen du. Heziketa egokian jartzen zuen berak aterabidea, 
baina ez dirudi oraindik asmatu dugunik.

Ume jaioberria eta lehen pausoetan musuak baino besterik 
jasotzen ez duena, ostikadak, mespretxuak, bullying-ak sufritzen –
edo egiten– hasten denean… akabo inozentzia! Umeak azkar 
ikasten du: zer ikusi, hura ikasi. Erraz ulertzen da. Berezko giza 
kondizioa da gure gaixotasuna edo lehia zororako grina hau ala 
Rousseauk zuen arrazoi? Badugu zer aztertu.

Natura garenez bizi gaitezen natural: umetan xalo, gaztetxotan 
umekeriak utziz, gaztetan gaztetasun orekatuan biziz, helduaroan 
gaztekeriak baztertuz, zahartzaroa naturak eskaini digun opari 
moduan hartuz, ez dadila zahartzeria bihurtu, eria gaixotasuna 
baita. 90 urtetik gorako aitita batek bere bilobatxoari emandako 
erantzunarekin amaituko dut: "Aittitta! Zu zaharra zara, ezta?". 
Aittittak: "Izan nintzen zaharra. Oraindik joateko zain nago".

Natural bizi

ANGEL UGARTEBURU
IRAKASLE OHIA

NIRE USTEZ

Debako 
Udaltzaingoa 
dagoeneko 
Itziarren zegoen
MARIAN LARRAÑAGA
DEBA

Hogeita hamar urte baino 
gehiagoz, udaltzainek 
eguneroko zerbitzua eman 
dute –lanaldi partzialean– 
herrigunean, industrialdean, 
landa-eremuetan, ikastolan 
eta abarretan. Jaiegunetan 
ere bai, Santutegiko 
ezkontzek eta bestelako 
ekitaldiek trafikoa  
kudeatzea eskatzen 
dutenean.

Beste gauza bat da 
Udaltzaingo batek orain bere 
lanegun osoa Itziarri 
eskaintzea.

Horrek egungo zerbitzua 
hobetuko luke, eta begi onez 
ikusten dut; hala ere, erabaki 
nabaria da eta ez du proiektu 
piloturik behar.

Debako eta Itziarko 
zerbitzu guztiak 
hobetzearen alde nago, hau 
barne.

Ez da lehen aldia lehendik 
eginak dauden proiektuak 
berri gisa aurkezten dituela 
alkateak, eta, horrela, 
aurrekoek egindako lanak 
gutxiesten dituela.

Bere lanaren balioa 
nabarmendu dezake –eta 
hala egin beharko luke–, 
baina besteen ahaleginak 
gutxietsi gabe.

Aurretik egindakoa aintzat 
hartzeak ez du orain egiten 
ari denaren meritua 
gutxiesten, eta Itziarko 
bizilagunek ondo dakite 
hori.

Agur, lagun
ANGEL UGARTEBURU
ELGOIBAR

Mendi aldera jira bat ematera 
joan eta uhin bidez iritsi da 
berri tristea: gure Iñasio joan 
zaigula.

Aspaldi izan nuen bera 
ezagutzeko aukera. Eibarko 
ikastolan ni eta Elgoibarkoan 
bera, Mari Juli, Andres, 
Antton Aramburu… Nola ez 
gogoratu Santa Ana kaleko 
etxebizitza hura eta hango 
euskal giroa, zeharo euskarari 
eta ikastolari lotua! Han hasi 
zen adiskide eta lankidetza. 
Gero, Elgoibarkora etorri 
nintzen ni ere, eta, hala, 30 
urte baino gehiago, 
elkarlanean, ikastolan lehenik 
lau urtez eta besteak 
Elgoibarko Institutuan.

Irakaskuntzan testuak 
sortzen Euskara Mintegian 
eta baita zuzendaritza lanetan 
ere, gure eskaintza ondo 
antolatu eta egokitu nahirik. 
Euskararen Normalizazioaren 
Legearen (NOLEGA) ildotik 
ikasleen artean euskal giro 
eta ohiturak sustatzen… 
Zertan ez?

Azpimarratzekoa, halaber, 
ikasleei transmititzen zien 
mendizaletasuna ere –
diapositiba bidezko 
filminak…–. Kirol arloan, 
gainera, bizikletaz, gazteekin 
gazte, egiten zituen ibilaldiak.

Elgoibarko Izarra elkarteari 
egin zion ekarriari buruz 
izango da nik baino hobeto 
eta zehatzago azaltzeko gai 
denik. Ez dut nahi, dena den, 
Iñasiorekin bizi izandako 
beste gauza bat aipatu gabe 
geratu. Sukaldaria zen Iñasio. 
Talde-lanean funtsezkoa da 
mahai inguruak eskaintzen 
duen solasaldi emankorrerako 

eta adiskidetasuna sakontzeko 
aukera. Zenbat bazkari edo 
afari berak arretaz 
prestatutakoak gozatzen 
Biar-Danan!

Zuk erakutsitako bidetik 
saiatuko gara eta dira zure 
lankide eta ikasleak ere. 
Goian dago Iñasio.

Eskerrik asko, 
maixu!
UXUE ALBERDI
ELGOIBAR

Zure bibote hatxeberoa,
zure gatza ta piperra,
mendietako askatasuna,
zeru zabalen ederra,
arbel beltzeko letra zuria
eta koaderno bazterra ...
Denak zaindu nahi 
genizkizuke
–ez ditzatela desterra–:
ezkerra eta eskerra.

GUTUNAK

GUTUNAK: Karaktereak, gehienez: 

2.000 (hutsuneak barne). BARRENAk 

eskubidea du gutuna laburtzeko. 

Gutunak ezin izango dira kapituluka 

bidali. Gutun edo iritzi-zutabe bati 

ezin izango dio pertsona berak 

kapituluka erantzun; gutun 

bakarrarekin erantzun beharko dio.

Gutunarekin batera bidali beharrekoak: 

egilearen izena eta abizena, herria, 

harremanetarako telefonoa eta nortasun 

agiriaren zenbakia. Gutuna helarazteko 

bideak: Aita Agirre Kulturgunea 3-3, 

20870 Elgoibar / barrena@barrena.eus

Elgoibarko 24/7 Plataformak 
jakinarazi du hilean behin egi-
ten duen elkarretaratzea lekuz 
aldatu duela. Aurrerantzean, 
beraz, ez dira anbulatorioaren 
aurrean batuko, Kalebarren 
plazan baizik, osasun-zentro 
berria egiteko obren aurrean. 
Honela azaldu dute aldaketa 
horren arrazoia: "Lekuz alda-
tuko gara, eraikin horretan 

erabakiko delako Elgoibarrek, 
Mendarok eta Soraluzek aste-
ko zazpi egunetan eta eguneko 
24 orduetan larrialdi-zerbitzu-
rik izango duten ala ez".

Hurrengo elkarretaratzea 
urriaren 28an izango da, as-
teazkena, eguerdiko hamabie-
tan, eta herritar guztiak gon-
bidatu dituzte euren borroka-
rekin bat egitera. 

A.A.  
Vicente Guinea argazkilari el-
goibartarrak Animarbolak ize-
neko argazki erakusketa jarri 
du ikusgai Barakaldoko Cihma 
aretoan. Irudimenari irekia da-
goen argazki bilduma bat da. 
Animalia zein gizaki itxura du-
ten arbolei ateratako argazkiak 
dira guztiak, eta bisitari bakoi-
tzak bere irudimenaren arabera 
izango du jolas egiteko aukera. 
Azaroaren 11ra arte egongo da 
zabalik, eta bihar, larunbata, 
bisita gidatua egingo du Guineak 
berak. Euskal Herriko mendi 
eta basoetan ateratako irudiak 
dira, pagadietan bereziki, natu-
rarekin eta argiarekin jolas 
eginez. 12:00etan izango da eki-
taldia, eta, bisita gidatua egiteaz 

gain, Euskal Herriko zuhaitzei 
buruz ondu duen liburua aur-
keztuko du. 

'Animarbolak' erakusketa jarri du 
Vicente Guineak Barakaldon 

Burua duen arbola. V. GUINEA 

Ainhoa Andonegi 
Elgoibarko Arreiturre Institu-
tuak 50 urte bete ditu aurten, 
eta, urtean zehar beste ekintza 
batzuk ere egin badituzte ere, 
datorren urriaren 28rako anto-
latu dute ospakizun nagusia.

1976-1977ko ikasturtean eman 
zituzten estreinako eskolak El-
goibarko Batxilergo Institutuan, 
eta, horren harira, 50 urteotan 
eskolatik pasatu diren langile, 
familia zein ikasleak bildu nahi 
dituzte ekitaldi baten bueltan. Ur-
teurreneko ospakizunak pres-
tatzeko lantalde bat osatu zuten, 

eta buru-belarri aritu da urrez-
ko ezteiak ospatzeko ekitaldiekin. 
Dagoeneko prest daukate, bada, 
egun horretarako egitaraua ere. 

Herriko Antzokian egingo dute 
ekitaldi ofiziala, 18:00etan hasi-
ta. Ongietorriaren ondoren, 
ikastetxearen 50 urteetako his-
toria biltzen duen bideoa proiek-
tatuko dute. Segidan, ikastetxe-
ko irakasle ohi batek hartuko 
du hitza, eta aipamen bereziak 
ere egingo dituzte. Urteurrena-
ri lotuta abestia ere egun horre-
tan estreinatuko dute, eta eki-
taldia baliatuko dute ikastetxea-

ri buruzko historia jasotzen duen 
liburuxka banatzeko. Eskolako 
zuzendari ohi batek itxiko du 
antzokiko ekitaldia. 

Parte hartzeko deia
Ekitaldi ofizialaren ondoren, 
jai-giroan emango diote segida 
ospakizunari; beraz, Herriko 
Antzokiko ekitaldia amaitu os-
tean, mokadutxoa egingo dute 
elkarrekin, Maalako parkean. 
Mokadutxo hori antolatu ahal 
izateko, antolakuntzako kideek 
jakin nahiko lukete zenbat la-
gunek hartuko duten parte. 

"Badakigu asko izan zaretela 50 
urteotan, modu batean edo bes-
tean, eskolarekin harremana 
izan duzuenak, eta guztioi gon-
bidapen pertsonalizatua bidaltzea 
oso zaila egin zaigu. Eskertuko 
genizueke, beraz, ospakizun 

ekitaldira etortzeko asmoa du-
zuenok gurekin harremanetan 
jartzea", adierazi dute antola-
tzaileek. Bi bide jarri dituzte ha-
rremanetarako: 943 89 93 16 telefo-
no zenbakia eta elgoibarbhi.eus 
helbide elektronikoa. 

50. urteurreneko lantaldea. ARREITURRE INSTITUTUA

Urriaren 28rako antolatu dute Arreiturre 
Institutuaren 50. urteurreneko ospakizuna
Herriko Antzokian izango da, eta, ondoren, mokadutxoa egingo dute, Maalan 

A.A.  
Elgoibarko Izarra desagertzear 
zela hartu zuen Inazio Garmen-
diak lehendakari kargua, eta 
bost urtez bete zuen ardura hori 
(1995-2000). Azpeitiarra zen sor-
tzez, senez eta egitez euskaltza-
lea, eta irakaskuntzan eman 
zituen euskararen munduan 
lehen pausoak. Martitzenean hil 
zen, 75 urte zituela. 

Militante aktiboa
Elgoibarko Izarrak aurrera egi-
teko dedikazio profesionala 
ezinbestekoa zela uste izan zuen 
Garmendiak, eta, gainbeheran 
egon arren, elkarteari eutsi behar 
zitzaiola erabaki zuten, hain 
justu ere, hura lehendakari zela. 

Formula berria proposatu zuten 
elkartearen jardunerako, lan 
profesionala eta militantea uz-
tartzen zituena. Euskaltzale 
konprometitua eta militante 
aktiboa izan da, eta osasunak 
laga dion artean gorputz eta 
arima jardun du Elgoibarren 
euskararen alde lanean. 22 ur-
terekin maisu hasi zen Elgoibar 
Ikastolan, hezkuntza sistemak 
euskaldunen eskuetan behar 
zuela sinetsita. Orduko beste 
irakasle askok bezala, konta 
ezin beste ordu eman zituen 
testugintzan eta liburugintzan, 
ikastolan lehenengo eta Elgoibar 
BH institutuan gero. Elgoibarko 
Izarraren gau-eskoletan ere jar-
dun zuen, irakasle. 

Inazio Garmendia. GARMENDIA FAMILIA

Inazio Garmendia hil da,  Elgoibarko 
Izarrako presidente izandakoa

A.A.  
Adinekoentzako hilabetearen 
barruan, hainbat ekitaldi egin 
dituzte urrian zehar. Ekimen 
batzuk urterokoak izan dira eta 
beste batzuk, aldiz, berriak. Ho-
rien artean, petanka txapelketa 
egingo dute gaur arratsaldean, 
esaterako, Toletxe parkeko pe-
tanka kantxan. Domekan, bes-
talde, meza berezia izango dute 
jubilatuek, eta hilaren 22an ir-
teera osasungarria egingo dute. 

Bazkaria
Urteroko ekintzen artean arra-
kastatsuenetakoa izan ohi da 80 
urtetik gorakoen bazkaria, eta 
gaur zortzi egingo dute hori, 
Jubilatuen Biltokian. Bazkari 
hori baliatuko dute, bide batez, 
aurten urrezko ezteiak betetzen 
dituzten bikoteei aitortza egite-
ko. Urriaren 24an sorpresa izan-
go dute biltokian, 16:30ean, eta 
hilaren 28an, berriz, Toti Mar-
tinez de Lezea idazle ezaguna 
etorriko da Elgoibarrera. Jubi-
latuen biltokian egingo du hi-
tzaldia, 17:00etan hasita. Azkenik, 
Elizondora egingo dute irteera, 
hilaren 29an. 

Ekintza horiei buruzko infor-
mazioa biltokiko bulegoan es-
kuratu daiteke.   

 80 urtetik 
gorakoentzako 
bazkaria gaur 
zortzi egingo dute

24/7 plataformak lekuz aldatuko ditu 
kontzentrazioak  

"Horma zuri bat ikusi orduko, margotzeari 
ekiten diote batzuek. Zer arraio! Margotu 
dezatela etxean! Kaleko hormak garbi 
mantentzea denon ardura da. Bizikidetza eta 
errespetua oinarrizko balioak dira 
elkarbizitzarako, eta herriko elementuak 
zaindu egin behar dira. Orain pintaketa hori 
garbitu egin beharko da, eta denok 
ordainduko dugu. Batzuek gaizki egindakoa 
denon artean konpontzea ez da bidezkoa. 
Beraz, zaindu dezagun gure herria, denon 
hoberako izango da-eta".  

Hormak ez dira margotzeko

Oihanaren magalean, bidea 
gure gida, biak bakearen bila 
Sistiaga Errekan.

Basoa 
KLIK

NAGORE CANCIO
ARGAZKILARIA

Zebra-bidean ezin da aparkatu
SEMAFOROA

Azken hilabeteetako 
gertakariek agerian utzi dute 
etxebizitzaren arazoa gero eta 
larriagoa dela. Hala ere, krisi 
honi buruz hitz egitean, ezin 
gara prezio altuen edo 
etxebizitza faltaren 
azalpenetan kokatu.

Alokairua ordaintzeko 
zailtasunak, hipoteka baten 
menpe bizitzea, etxebizitza bat 
eskuratzeko ezintasuna eta 
etxegabetzeen mehatxua 
herritar askoren eguneroko 
errealitatea dira.

Egoera hori ulertzeko, 
arazoaren sustraietara jo 
behar dugu.

Gaur egungo sistema 
ekonomikoan, etxebizitza ez 
da pertsonen beharren 
arabera banatzen, bakoitzaren 
erosteko ahalmenaren arabera 
baizik. Horrela, oinarrizko 
behar bat negozio eta 
inbertsio-iturri bihurtu da.

Horrek kontraesan 
nabarmena sortzen du: 
pertsona askok ez dute 
etxebizitza duin bat 
eskuratzeko baliabiderik, eta 
beste batzuek, aldiz, hainbat 
etxebizitza pilatzen dituzte 
etekin ekonomikoa lortzeko.

Beraz, etxebizitza 
merkatuaren logikaren 
arabera banatzen bada, 

irabazi ekonomikoak 
lehenesten dira pertsonen 
beharren gainetik.

Egoera honen aurrean, ezin 
gara merkatuaren 
borondatearen edo 
politikarien promesen zain 
geratu. Gure bizitzak ez dira 
negozioa, eta gure etorkizuna 
ezin da espekulazioaren 
menpe egon. Gainera, 
etxebizitza duina ez da 
pribilegio bat, ezta 
espekulatzeko tresna ere: 
oinarrizko beharra da.

Horregatik, langileok 
elkartu, antolatu eta 
borrokatu behar dugu, 
etxebizitza gutxi batzuen 
aberastasun-iturri izan 
beharrean, guztion beharrak 
asetzeko balio dezan.

Etxebizitza ez da negozioa, oinarrizko beharra baizik
GORANE AYESTA 
MAIDAGAN
DEBA BAILARAKO 

KONTSEILU 

SOZIALISTAKO KIDEA

NIRE USTEZ

elgoibar@barrena.eus / 688 65 56 58

"Joan den asteko euri-jasaren ondorioz 
sekulako putzuak sortu ziren Mintxetako 
aparkalekuan. Aparkatu eta autotik irteteaz 
bat, oina putzu batean sartu eta blai eginda 
geratu zitzaidan. Mintxetako aparkalekuak 
asfaltatzeko premia dauka". 

Putzuak Mintxetan

"Kiroldegi aurreko zebra-
bidean lagatzen du jende 
askok autoa. Urteak dira 
auzokideok zebra-bide hori 
errespetatzeko eskatu genuela, 
eta, ondorioz, Udalak 
postetxoak jarri zituen. Uda 
amaieran, baina, postetxoak 
kendu zituzten, eta berriz ere 
arazo berbera daukagu. Aste 
honetan izan diren euri-
zaparradekin auto asko pilatu 
dira zebra-bidean, eta 
oinezkook errepidera irten 
behar izan dugu, horrek 

daukan arriskuarekin. Ez 
dakigu zergatik kendu 
dituzten postetxoak, baina 
Udalari eskatu nahi diogu 
berriz jartzeko".

Ainhoa Andonegi  
Nor naizen izenburupean egin 
du estreinako erakusketa An-
drea Borrazas margolari elgoi-
bartarrak. 2018tik gaur egune-
ra arteko lanak jarri ditu ikus-
gai, eta haien bitartez azaldu 
du nor den. 
Noiz eta nola hasi zinen margotzen?
Amak ere gustuko du margotzea; 
hortaz, harekin hasi nintzen 
umetan. Eguraldi txarra egiten 
zuen egunetan, ordu pila bat 
pasatzen nituen marrazten zein 
eskulanetan. Izugarri gozatzen 
dut. Sanbartolomeetako marraz-
ki lehiaketan urtero hartzen 
nuen parte, eta askotan irabazi 
nuen. Batxilergo artistikoa egin 
nuen gero, Eibarren. Zalantza-
ti joan nintzen hasieran, esaten 
zidatelako ez zeukala lanerako 
irtenbide askorik, baina etxean 
animatu egin ninduten. Ez naiz 
sekula damutu hartutako era-
bakiaz. Lagun asko egin nituen 
eta nire zaletasun berberak 
zituen jende asko ezagutu nuen. 
Gero, Diseinu Grafiko ikasketak 
egin nituen unibertsitatean. Nik 
jende guztiari gomendatuko 
nioke gustuko duen hori ikas-
teko. Urte asko egin behar dira 
gero lanean, eta norberaren 
gustuko lanean jardutea garran-
tzitsua da. 
Estreinakoz jarri dituzu ikusgai 
zure lanak. Zer erakutsi nahi izan 
duzu?
Erakusketa egiteko irrikaz nen-
goen, nire lanak erakusteko, 
eta ez da erraza izan erakuske-
tarako koadroak aukeratzea. 
Lan pila bat ditut etxean; ko-
munean izan ezik, beste txoko 
guztietan ditut koadroak zintzi-
likatuta, eta banekien denak 
ezin nituela jarri erakusketan. 
2018tik gaur egunera artekoak 
aukeratu ditut. Erakusketa ho-
rrekin neure buruaren aurkez-
pen moduko bat egin dut, nor 
naizen azaldu nahi izan dut. 
Bidaia moduko bat da, eta ikus-
ten da nire eboluzioa, bai per-
tsona moduan eta baita margo-
lari moduan ere. Oso koadro 
pertsonalak dira guztiak.   
Nola ikasi zenuen marrazten?
Amak erakutsi zidan hasieran, 
eta gero, nire kabuz, orduak 

sartuta. Pintura eskoletara ere 
joan nintzen garai batean, eta 
han asko ikasi nuen,  propor-
tzioak eta perspektibak zaintzen 
bereziki. Hainbat teknika lantzen 
ditut, eta denak gustatzen zaiz-
kit. Eskuz marraztea nahiago 
dut, baina azkenaldian ez dau-
kat nahi beste denborarik mar-
gotzeari eskaintzeko, eta digi-
talean ere ibiltzen naiz. Denetik 
marrazten dut: gauza abstrak-
tuak, errealistagoak, animaliak, 
pertsonak... Zailena pertsonak 
marraztea da, baina, tarteka, 
marrazten ditut. Batzuetan, 
irudiak bilatzen ditut liburuetan 
zein Interneten eta kopiatu egi-
ten ditut, betiere, nire ukitu 
pertsonala emanda, baina gehia-
go gustatzen zait neuk sortzea. 
Edozein unetan edo lekutan 
aurkitzen dut inspirazioa. Sor-
mena lantzea bizitzarako oso 
garrantzitsua dela iruditzen 
zait. Umetatik landu behar da 

sormena, eta marrazteak asko 
laguntzen du horretan. Nik 
mundu guztia animatzen dut 
margotzera; ondo edo gaizki 
berdin du, denak balio du eta 
dena dago ondo.  
Aurrera begira, zein da zure asmoa?
Gustatuko litzaidake erakuske-
ta hori beste herri batzuetan 
ere egin ahal izatea, neure bu-
rua ezagutzera emateko. Saiatzen 
naiz sare sozialen bidez nire 
lanak erakusten, baina mundu 
hau zaila da. Nahiko nuke lanak 
enkarguz egiten hastea ere. La-
gun baten izebak eskatu dit lan 
bat, eta beste enkarguren bat 
ere badaukat. Orain artekoak 
nireak dira, barrutik irteten 
zaidana margotu izan dut eta 
lan guztiek niri buruzko zerbait 
adierazten dute. Salgai dauzkat 
koadro asko, baina batzuk ni-
retzat gordeko ditut. Marraztea 
da nire pasioa, marrazten go-
zatzen dut eta marrazteak egiten 
nau ni. Margotzea dut afizio, 
eta gustatuko litzaidake ofizio 
bilakatu ahal izatea. Berdin zait 
margo-irakasle izatea, diseina-
tzaile grafikoa agentziaren ba-
tean, ilustratzaile edo tatuatzai-
le. Margotzearekin lotura duen 
guztia gustatzen zait. 

Borrazas, haren obra handienaren aurrean. ILYA RUIDO

"Sormena lantzea 
bizitzarako oso 
garrantzitsua dela 
iruditzen zait"

"Margotzea dut afizio, eta gustatuko 
litzaidake ofizio bilakatu ahal izatea"
ANDREA BORRAZAS MARGOLARIA ETA DISEINATZAILE GRAFIKOA 

A.A.
Elgoibarko artisauen elkartea 
da Artalde, eta hileko azken 
zapatuko ferian irteten dira ka-
lera, baina, horrez gain, urtero 
egiten dute azoka bereziren bat. 
Aurtengoa bihar egingo dute. 
Maalako parkean jarriko dituz-
te postuak, 10:00etatik 14:00ak 
arte. Oihalekin egindako pro-
duktuak, bitxiak, poltsak edota 
xaboiak erosteko aukera izango 
dute herritarrek. 

Sei postu 
Artaldek artista gehiago biltzen 
baditu ere, horietako seik har-
tuko dute parte biharko azokan: 
Zugehini, Magi, Nalei, Ana, Bi-
txibitxi eta Ane. Elkartekoek 

herritar guztiak animatu nahi 
dituzte azokara joan daitezen. 

Artalde elkarteko artisauek azoka 
egingo dute bihar Maalan 

Iazko azokako irudi bat. A.A. 

Ainhoa Andonegi  
Elgoibarko udalbatzak aho batez 
onartu du Udal Gobernuak aur-
keztutako proposamena; horren-
bestez, %3ko igoera orokorra 
aplikatuko zaie tasa, zerga eta 
prezio publikoei 2027rako. Igoera 
hori abuztuko urte arteko KPIren 
azpitik dago, Euskal Autonomia 
Erkidegoan %4,5ean eta Gipuz-
koan % 3,9an ezarri baitzen. 

Zaborren tasan, berrikuntza
Igoera orokorraz gain, badira 
salbuespenak, eta horien artean 
nabarmentzekoa da zaborra ko-
bratzeko aplikatuko den sistema 
berria. Eredu "justuagoa" jarriko 
da martxan, Europak zehazten 
duen "gehiago kutsatzen duenak 
gehiago ordaindu behar du" prin-
tzipioan oinarrituta. Eredu alda-
keta horren eraginez, zaborraren 
gaineko tarifa bakarra kendu eta 
etxebizitzen eta jarduera ekono-
mikoen errealitateetara egokitu-
tako tarifak zehaztuko dira. 

Hortaz, zaborren tasa kobra-
tzeko sistema berriaren arabera, 
2027an ez da igoerarik izango 
etxebizitzei kobratzen zaien ta-
rifan. Datorren urtetik aurrera, 
256 euroko egungo tarifa bakarra 
zati finko batean –66,06 euro, lau 
hilean behin– eta zati aldakor 
batean banatuko da, etxean errol-
datutako pertsona kopuruaren 
arabera. Oro har, pertsona bat 
edo bi erroldatuta dituzten etxee-
tan zabor-tasaren tarifa %5,5 
murriztuko da; hiru edo lau per-
tsona erroldatuta daudenetan 
%2,7 merkatuko da; eta bost 

pertsona edo gehiago erroldatu-
ta daudenetan orain arte bezala 
mantenduko da, "ia aldaketarik 
gabe".

Merkataritza, ostalaritza eta 
zerbitzu-establezimenduetarako 
zabor tasari dagokionez, tarifa 
gehienak jaitsi egingo dira. Era 
berean, hondakin gutxi sortzeko 
jarduera multzo berri batean 
sartuko diren negozioei %18 mu-
rriztuko zaie zaborren tasagatik 
ordaintzen duten tarifa –bulegoak, 
farmaziak, ile-apaindegiak, ahol-
kularitzak, jantokirik gabeko 
akademiak...–. Bestalde, jatetxeek, 
tabernek, kafetegiek, hotel txikiek 
eta elkarteek %9,2 gutxiago or-
dainduko dute; bankuek eta su-
permerkatuek, berriz, orain arte 
baino %3,2 gehiago. Azkenik, 
industriari dagokionez, zabor-ta-
saren tarifak "pixkanaka egoki-
tuko dira enpresaren tamainara". 

Hobari gehiago
Familia ugarientzat, guraso ba-
karreko familientzat eta indar-

keria matxista jasan dutenentzat 
aurreikusitako OHZren hobariak 
handitu egingo dira, eta hobariak 
izango dituzte baita ere energia 
berriztagarriak erabiltzen dituz-
tenek. Ibilgailu historikoetarako 
edo gutxienez 30 urteko antzina-
tasuna dutenentzat %100eko 
hobaria adostu dute. 

Azkenik, Herriko Antzokia 
erabiltzeko baldintza berriak 
onartu dituzte, eta, horri esker, 
baldintza jakin batzuk betetzen 
dituzten herriko elkarteek antzo-
kia doan erabiltzeko aukera izan-
go dute. 

EH Bildu, alde
EH Bilduk Udal Gobernuaren 
proposamenaren alde bozkatu 
zuen, presio fiskalaren igoera 
mugatua delako egungo urte ar-
teko KPIren azpitik; kirol-insta-
lazioen tasak bere horretan ja-
rraituko duelako; eta haiek 
egindako proposamenetako ba-
tzuk, "bereziki hondakinen tasa-
ri lotutakoak", txertatu direlako: 

"Uste dugu neurri horiek aurre-
rapauso bat direla, nahiz eta gure 
ekarpenetako asko oraindik 
onartu gabe geratu diren". Besteak 
beste, aipatu dituzte hutsik dau-
den etxebizitzei lotutako neurri 
fiskalak, zergen eta tasen gene-
ro-eraginaren azterketa, egoera 
zaurgarrian dauden herritarren-
tzako hobari osagarriak eta he-
rribusaren zerbitzuaren azterke-
ta egitea.

Adierazi dutenez, EH Bilduren 
proposamenek zergen eta tasen 
izaera birbanatzailea indartzea 
izan dute helburu, egoera eko-
nomiko zaurgarrian dauden he-
rritarrak hobari eta neurri ego-
kien bidez babesteko.  

Besteak beste, neurri hauek 
proposatu ditu EH Bilduk: hon-
dakinen alorrean familia-unita-
tearen diru-sarrerak eta kide 
kopurua kontuan hartuko dituen 
hobari-taula bat ezartzea; esta-
blezimenduen epigrafeak berri-
kustea eta industrialdeetako 
hondakin-frakzioak bitik laura 
handitzea. Hondakinen Mahaia 
berriz aktibatzea ere eskatu dute, 
"birziklatze-maila hobetzeko". 
Kirol instalazioetan, aldiz, egoe-
ra ekonomiko zaurgarrian dau-
den familientzako zein gutxie-
neko errentatik beherako fami-
lientzako %30eko hobariak es-
katu dituzte, eta %70ekoa man-
tentzea gizarte-dirulaguntzak 
jasotzen dituzten kasuetarako. 
Era berean, hutsik dauden etxe-
bizitzak merkaturatzeko OHZren 
errekargua (%100) eta kanona 
aplikatzea proposatu dute. Bes-
talde, herribus zerbitzua Santa 
Klarara zabaltzea, tarifak berri-
kustea, zerbitzuaren azterketa 
kuantitatibo eta kualitatiboa 
egitea eta gaur egun erabiltzai-
le jakin batzuei soilik aplikatzen 
zaizkien hobariak beste erabil-
tzaile batzuei zabaltzea ere pro-
posatu dute.

Osoko bilkuran. NEREA GOROSTIZA

%3 garestituko dira, oro har, udal zergak 
eta tasak, Gipuzkoako KPIren azpitik 
Sortzen den kopuruaren arabera ordaindu beharko da zaborra aurrerantzean

A.A.  
Aste honetan hasi dute nera-
been eta gazteen osasun men-
talerako trebakuntza-saioa, 
Amaia Bacigaluperen hitzaldi 
batekin. EHUko soziologo eta 
doktoreak neskek eta mutilek 
osasungintzan jasotzen duten 
tratuaz jardun zuen. Azaroaren 
4ra bitartean beste hiru saio 
izango dira: urriaren 21ean, 
Carmen Diez Mintegi antro-
pologoak Kirola: mutilak gizon 
bihurtzeko erritualak aztertu-
ko du; urriaren 28an, Nahia 
Idoiaga EHUko psikologoak 
Presio akademikoa: nahikoa 
ez izatearen beldurra izango 
du hizpide; azkenik, azaroaren 
4an izango da zikloa itxiko 
duen hitzaldia: Kirola: ingu-
rune segurua? Kirol-entrena-
tzaile eta Kuninako zuzendari 
Iñaki Alonsok egingo du.

Trebakuntza-ziklo horretako 
saioak Zurrunbiloa egitasmoa-
ren eta Loratzen estrategiaren 
baitan antolatu ditu Elgoibar-
ko Udalak. Zehaztu dutenez, 
herriko eragile eta herritar 
guztiei daude zuzenduta: era-
kundeetako eta elkarteetako 
kideei, ikastetxeetako gurasoei, 
kultur eta kirol arloetako pro-
fesionalei eta entrenatzaileei 
eta, oro har, nerabeen eta gaz-
teen ongizate emozionalean 
eragin dezaketen herritar guz-
tiei. Hain zuzen ere, Udalak 
hitzaldi-ziklo horretan parte 
hartzera deitu ditu eragileak: 
"Azken batean, nerabeen on-
gizate mentala guztion ardura 
da eta". 

Lau saio, gazteen 
eta nerabeen 
osasun mentala 
lantzeko 

Formatu berria estreinatu du 
2026ko Gipuzkoako Xake Txa-
pelketa Nagusiak. Lurraldeko 
klubak elkartuta jokatuko dute, 
eta Azkoitiak, Eibarrek eta El-
goibarrek osatzen duten multzoa 
izango da horietako bat. Hala, 
Elgoibarko Zubi Ondo Xake 
Elkarteak, Eibarko Klub Depor-
tiboak eta Azkoitiko Anaitasu-
na Kakute Xake Elkarteak an-

tolatu dute txapelketa, Gipuz-
koako Xake Federazioarekin 
batera. Xakea zonan sustatzeko 
asmoz antolatu dute absolutuen 
mailako txapelketa, baita kilo-
metro luzeko bidaiak saiheste-
ko asmoz ere. Joan den urriaren 
3an eta 17an jokatu zituzten 
txapelketako lehen bi txandak, 
Azkoitian; Eibarrek hartuko 
ditu 3, 4 eta 5. txandak, urriaren 
24an, 31n eta azaroaren 7an; 
azkenaurreko eta azken txandak 
Elgoibarren lehiatuko dituzte, 
azaroaren 14an eta 21ean, Zubi 
Ondoren egoitzan.

Abian da Gipuzkoako 
Xake Txapelketa 
Nagusia

A.O. ELGOIBAR
Euskal Mendizale Federazioak 
mendizaletasunaren esparruan 
nabarmendu diren ibilbideak, 
jarduerak eta ekarpenak ai-
tortuko ditu Euskal Mendiza-
letasunaren 30. Galan, gaur, 
Arrigorriagan. Mendizaleta-
sunarekin lotura estua duten 
zazpi lagunek jasoko dute ai-
tortza; tartean, Eñaut Izagirre 
Estibaritzek: hain justu ere, 
Jarduerarik Interesgarrienaren 
Antxon Bandres Saria emango 
diote geografo eta glaziologo 
elgoibartarrari. Patagoniako 
eta Pirinioetako glaziarren 
esplorazioan eta ikerketan 
egindako lanagatik sarituko 
dute.

Gainerako sarituak
Urteko aitortza nagusia den 
Andres Espinosa Euskal Men-
dizale 2026 Saria Mikel eta Jon 
Inoriza anai alpinista eta es-
kalatzaileek jasoko dute; Ibil-
bidearen Saria, berriz, Balta-
sar Zapatero eta Jose Nieto 

Madridek jasoko dute, mendi-
zaletasunarekin urte luzez 
izandako loturagatik eta egin-
dako ibilbidearengatik; Txema 
Novalek jasoko du Euskal 
Mendizaletasunaren Lagunak 
Saria; eta, azkenik, Loli Lopez 
Goñi Emakume Mendizaleak 
Saria Mutrikun bizi den Oiha-
na Kortazar mendi lasterkari 
elgetarrak jasoko du.

Eñaut Izagirre, Pirinioetan. LAGATAKOA

Eñaut Izagirre sarituko dute        
Euskal Mendizaletasunaren Galan

A.O. ELGOIBAR
Lau igoerak osatu dute 2026ko 
Euskal Herriko Igoera Bertika-
len Kopa: Txindokiko KB (La-
rraitz), Ardibidepikua Bertika-
la (Izaba), Beriain KB (Uharte 
Arakil) eta Anboto KB (Arrazo-
la-Atxondo). Lau proba horietan 
jokoan zeuden puntuak batu 
ostean, Aitor Ugarte Eriz ara-
maioarra eta Maider Unanue 
Aranburu lazkaotarra gailendu 
dira. Morkaiko taldeko bi men-
di-lasterkari beterano gaztea-
goekin lehian aritu dira aurten 
ere, eta nabarmentzeko moduko 
emaitzak lortu dituzte. 

Beteranoak, sasoi betean
Batetik, Iñigo Larizek hiruga-
rren postua eskuratu du senior 
mailan, Aitor Ugarteren eta 
Aritz Unamunoren atzetik. 
Ugartek 320 puntu batu ditu 
hiru proba irabazita –Ardibi-

depikua, Berian eta Anboto–. 
Lehenengoan, Txindokikoan, 
ez zuen parte hartu. Aritz Una-
muno bergararra izan da txa-
peldunorde. Iñigo Larizek 277 
puntu batuta lortu du hiruga-
rren postua. Horrez gain, Lariz 

izan da onena Master A kate-
gorian, Imanol Goñiren eta 
Jose Miguel Hernandoren au-
rretik sailkatuta. Bestetik, 
Ainhoa Lendinez Garatek sail-
kapen nagusiko zazpigarren 
postua eskuratu du.

Lariz, beteranoen podiumean eta Anbotoko kilometro bertikalean. EMF ETA ANBOTO

Euskal Herriko Igoera Bertikalen Kopa 
irabazi du Iñigo Larizek, beteranoetan
Iñigo Lariz podiumera igo da maila nagusian zein beteranoenean

Asier Orbea ELGOIBAR
Iaz estreinakoz eskuratu zuen 
tituluari eutsi dio Leire Egaña 
ehiztari elgoibartarrak, Ema-
kumezkoen Espainiako Ehiza 
Xehe Txapelketaren hamahiru-
garren ekitaldia irabazita. Mu-
nera herrian (Albacete, Espai-
nia) jokatu zuten txapelketa, 

joan den zapatuan. Erkidegoe-
tako txapelketetan nabarmendu 
ziren 40 ehiztari aritu ziren 
lehian, eta Leire Egaña gailen-
du zen, nagusitasunez. Euska-
diko Ehiza Federazioa ordez-
katu zuen Mintxetako ehiztariak 
bi eper eta sei untxi aurkeztu 
zituen azken kontrol-postuan, 

eta 2.600 puntu batu. Gazte-
la-Mantxako ordezkari Miriam 
Huerta sailkatu zen bigarren 
postuan, 1.850 punturekin –bi 
eper eta hiru untxi–; bigarren 
sailkatuaren puntu kopuru eta 
ehiza bera aurkeztu zuen Ana-
bel Romero andaluziarrak, hi-
rugarren sailkatuak.

Bigarren txapela segidan eskuratu du Leire Egañak Espainiako Txapelketan. LAGATAKOA

Espainiako Ehiza Xehe Txapelketa irabazi 
du Leire Egañak, bigarren urtez jarraian

Ainara Argoitia MENDARO
Lagun artean sortu zen ideia, 
herri honetan beste hainbat 
ekimen eder sortu izan den 
gisan, eta apustu usaina izan 
zuen hasieratik, jokoan ohorea 
beste ezer ez egon arren. Es-
treinako hartan hiru laguneko 
zortzi talde osatu zituzten, zoz-
ketaz, eta Herriko Enparantza-
tik Gaintxipia tontorrera arte-
ko bidea egin zuten saltaka, 
erreleboka. Ander Gorostegik, 
Alain Zulaikak eta Patxi Sale-
gik irabazi zuten estreinako 
hura (33.00.12). Geroztik, erron-
ka bera ezer gutxi aldatu da, 
baina erronka ondorengo jaia 
hazten doa urtetik urtera. Bihar-
koak ere osagai horiexek izan-
go ditu: lagun arteko erronka 
goizean, 09:30ean hasita, eta 
parrandazaleenak asetzeko gi-
roa handik atzera. 

Taldeak osatzeko zozketa, gaur
Erronkarako Uztargin eman 
behar da izena, eta taldeak osa-
tzeko zozketa gaur iluntzean 
egingo dute, 20:00etan, azken 
orduko aldaketarik ezean. Bal-
dintza bakarra bete behar da 
parte hartzeko: 16 urte beteta 
izatea. Proba bera bihar joka-

tuko da. 09:30ean abiatuko da 
talde bakoitzeko ordezkari bana, 
eta Etxabeko bidegurutzean 
zain izango dituzte taldekideak. 
Han beste batek erreleboa eman 
eta Berasaluzen hartuko dio 
lekukoa hirugarrenak, Alkor-
tako aldapa pendizean gora 
Gaintxipiara igotzeko. Distan-
tziaz antzekoak dira hiru zatiak. 
Desnibela kontuan hartuz gero, 
baina, Etxabetik Berasaluzerai-
nokoa da gogorrena, 200 metro 
desnibela baitu, eta hirugarren 
zatia da laburrena, 1,2 kilome-
trorekin, baina, seguruena, 

arnasa ondo beteta egingo du 
handik gorakoa dagokion kiro-
lariak. Nolanahi ere, festarako 
aitzakia bat baino ez da bihar-
koa. Egun bateko harrotua ira-
bazleentzat eta egun osoko 
jai-giroa denentzat. Izan ere, 
hainbeste gazte jendek parte 
hartzen duen ekimenek berez 
sortzen dute jai-giroa herrian. 
Biharko, poteo ibiltaria dago 
iragarrita eguerdirako, eta baz-
karia Luzaiden. Arratsalderako, 
berriz, La Tuna Bando txaran-
ga lotu dute, eta gauean DJa 
izango dute gaztetxean.

Talde bereko bi lagun, elkarri erreleboa ematen, Etxaben. Artxibokoa. AINARA ARGOITIA

Gaintxipiako igoera jokatuko du herriko 
gazte jendeak bihar, zapatua, erreleboka
09:30ean hasiko dute erronka, eta bidean bi errelebo izango dira

A.A. 
BiziK JF elkarteak kudeatuko du 
aurtengo ikasturtean Eskola Ki-
rola programa Mendaron, Udalak 
finantzatuta. Errealitate berri 
bati egin beharko diote aurre: 
batetik, eskola-umeak dezente 
gutxitu direlako azkeneko urtee-
tan herrian, eta taldeak txikiagoak 
izateak zaildu egiten duelako 
entrenamendu saio erakargarriak 
antolatzea; bestetik, iazko apiri-
letik ez delako derrigorrezkoa 
ikastetxeko multikirolean parte 
hartzea benjamin eta alebin ka-
tegorietako klub baten jarduere-
tan parte hartzeko, eta horrek 
eragina izan duelako Eskola Ki-
rolean. Iazko urte hasieran bota 
zuen atzera EAEko Justizia Au-
zitegi Nagusiak Gipuzkoako Foru 
Aldundiak ezarri zuen betebehar 
hura, eta derrigortasuna kentzeak 
apaltze bat ekarri du multikirolean 
izena emandakoen kopuruan. 
Iazko ikasturtean, esaterako, 
%17ko jaitsiera igarri zuten Men-
daron izen-emateetan, hutsa Gi-
puzkoako batez bestekoarekin 
alderatuta –%50etik gorakoa–, 
baina aintzat hartzekoa; are gehia-
go, Mendaroren ezaugarrietako 
herri batentzat.

LH3tik LH6ra bitarteko 45 nes-
ka-mutilek eman dute izena mul-
tikirolean –iaz, 69 izan ziren–, eta 
ostiralero izaten dituzte entrena-
menduak ikastolako jolastoki 
handian. Jaitsiera handiena sei-
garren mailakoetan igarri da, lau 
lagunek bakarrik eman dute-eta 
izena. LH5en izena eman duten 
hemezortzi lagunekin elkartu eta 

bi talde osatu dituzte hirugarren 
zikloko haurrekin. Bigarren zi-
kloan, berriz, guztira hogei umek 
eman dute izena: LH3ko hamaikak 
eta LH4ko bederatzik. Izen-ema-
teek eragina izan dute taldeka-
tzeetan, bai eta ordutegian ere. 
Joan den ikasturtera arte hiru 
talde bereizten zituzten eta aurten 
bi taldetan banatu dituzte haur 
guztiak, talde jolasetarako-eta 
aukera handiagoa izateko. 

'Jolashezi' eta psikomotrizitatea
Eskola Kirolaren barruan sortu-
tako egitasmoa da Jolashezi, 6 
eta 8 urte bitarteko haurrei zu-
zendua, eta hor ere apaltze txiki 
bat igarri da izen-ematean. Iaz, 
bederatzi umek eman zuten izena, 
eta aurten, zazpik: sei mutilek 
eta neska batek. Jolashezikoak 
asteartero batzen dira ikastolan, 
dela jolastoki txikian edo gimna-
sioan, eta astearteetan batzen 
dira, era berean, Arno guraso 
elkarteak Udalak lagunduta sor-
tutako psikomotrizitate saioeta-
koak ere. Hain justu, hortxe izan 
da aldaketarik handiena aurten; 
izan ere, psikomotrizitatea lan-
tzeko adin-tartean dauden ume 
gehienek eman dute izena: ha-
mabostek: hamar neskak eta bost 
mutilek. Iaz, lau izan ziren.

Andoitz Amenabar begiralea eta haur talde bat, psikomotrizitatean. AINARA ARGOITIA

Azpeitiko BiziK JF 
elkarteak kudeatuko 
du aurten Eskola 
Kirola programa

Multikiroletako eta Jolasheziko 
izen-emateak apaldu egin dira
Arno guraso elkarteak antolatutako psikomotrizitate saioek 
harrera handiagoa izan dute aurten

Valentziatik (Herrialde Katala-
nak) etorritako hamazazpi 
Porsche autok ikusmina sortu 
zuten zapatuan Mendaron. Va-
lentziatik etorri ziren jabeak 
Landa erretegira bazkaltzera, 

eta egun osoz Gartzianeko apar-
kalekuan izan zituzten autoak 
aparkatuta, autozale askoren 
gozamenerako. Bisitariek aitor-
tu zuten taldean Mendaron se-
nideak dituen lagun bat dutela 

eta hark lekua hartuta etorri 
zirela Landanera, jatetxea aur-
ten ixtekoa dutela entzunda. 
Landanean bazkaldu ez eze, 
txokolategia ikusten ere izan 
ziren bisitariak.

AINARA ARGOITIA

Garagartzan hara-hona, Valentziatik etorritako 
Porsche autoen ikusmiran

Ander Gomez
Urko eta Mantxibar-Oterreko 
eremuetarako aztertzen ari diren 
erabilera aukerak azaltzeko saio 
informatiboa egin zuen Ermuko 
Udalak, herritarren ekarpenak 
jasotzeko. Olatz Etxeberria arki-
tekto teknikoak gidatu zuen bile-
ra, eta dokumentuak idatzi dituen 
Trion enpresako Gabriel Chapa 
hirigintza-arkitektoak eman zituen 
xehetasunak. Bertaratutako gehie-
nak inguruko jabeak eta bizila-
gunak izan zirenez, aurkezpena 
laburtu egin zuten, haien kezkak 
entzun eta zalantzak argitzeko.

Bisitariak erakartzearen kontra
Lur-jabeek garbi utzi zuten ez 
dutela erabilera berririk sustatu 
nahi, bisitari gehiago erakartzeak 
egungo "arazoak areagotu egingo 
lituzkeelako". Kalteen artean zeu-
den zaborrak, hondatutako hesiak, 
ateak zabalik uztea eta, beraz, 
animaliak aske uztea... eta, "na-
gusia", Elorreta Bidearen arriskua. 
Bi auto gurutzatzeko estuegia 
dela-eta amildegiaren arriskua 
azpimarratu zuten: "Noizean behin 
igotzen direnentzat, agian, ez da 
hainbesterako arazo, baina lauz-
pabost aldiz igo behar dugunontzat 
eguneroko arriskua da". Erabile-
ra berriak sustatuz gero, bi errei-
ko errepidea beharko litzatekee-
la bota zuten, "Trabakuan egin 
bezala".

Etxeberriak erantzun zuen ho-
rrek kostu handia izango lukeela, 
baina lehentasuna inguruko etxe-
bizitzetarako sarbidea hobetzea 
izango dela beti. Chapak sarbidea 
kontrolatzeko pibote automatikoak 
edo matrikulak irakurtzeko ka-
merak aipatu zituen, baina zalan-
tzan jarri zen horrek baserrieta-
ra doazen gainerako pertsonen 
sarbidea mugatuko ote lukeen.

Leheneratzearen alde
Ortu ekologikoak, merenderoak 
eta barbakoak jasotzen ditu planak, 
baina, jabeen ustez, autoen era-
bilera –tresneria, janaria, umeak 
eta abar igotzeko– eta zaborraren 
zein suteen arriskua handitzea 
ekarriko luke horrek. Horregatik, 
eremua leheneratzearen alde dau-
dela esan zuten: basoberritu eta 
errekaren ibilgua berreskuratu. 

Ermua Hiri Lagunkoia adinekoen 
taldeko ordezkariak adierazi zuen 
hondakinek eta lur-mugimenduek 
eragindako "irudi hori desagertzea" 
eta ingurunea "berriro berde ikus-
tea" nahikoa litzatekeela.

Aurkeztutako hiru alternati-
ba-blokeetatik –0, 1 eta 2–, 0-aren 
alde agertu ziren, baina kritikatu 
zuten aukera hori "esku-hartzerik 
ez egitea" eta eremua "bere ho-
rretan narriaduraren menpe" 
lagatzea bezala aurkeztu izana. 
Udalak azaldu zuen planteamen-
du hori 1 alternatibatik gertuago 
legokeela. Hala ere, jabeek gogo-
rarazi zuten obrak amaitutakoan 
Aldundiari dagokiola zabortegi 
bezala erabilitako eremua lehe-
neratzea. 

Lurraren egoera eta eremuen 
babesa, zalantzan
Mantxibar-Oterren azterketa geo-
teknikoa, betelanari buruzko 
dokumentazio teknikoa eta za-
bortegiaren itxiera formala egin 
barik daude. Gauzak horrela, 
jabeek zalantzan jarri zuten ai-
sialdirako erabilerak proposatzea 
lurzoruak zer jasan dezakeen 
jakin barik. Chapak argitu zuen 
erabilerak arautzeak ez duela 
esan nahi ezer eraikiko denik, 
eta ezingo dela kiroldegirik edo 
bestelako eraikin handirik egin. 
Ortuak jarriz gero, ura edo argia 
eramatea azter liteke, baina ez 
dago aurreikusita. Udalak gogo-
rarazi zuen Plan Bereziaren hel-
burua ez dela proiektu zehatz bat 
egitea, baizik eta etorkizunean 
zer erabilera baimendu eta mu-

gatu zehaztea. Zabortegia itxi 
barik egonda, lur gehiago bota-
tzeko aukeraz ere galdetu zuten, 
mendebaldeko saihesbideko obre-
takoak kasu, baina ezezkoa eman 
zuen Udalak.

Urkon adostasun handiagoa 
egon zen arren –alde guztiek par-
ke eolikoen eta halako proiektuen 
aurrean blindatzea defendatzen 
zuten–, zalantzan jarri zen Plan 
Bereziak etorkizuneko proiektuak 
eragotziko ote lituzkeen, araudia 
aldatzea posible denez gero. Cha-
pak aitortu zuen ezin dela berma-
tu, baina eremuon paisaia-, natu-
ra- eta identitate-balioak doku-
mentuan jasotzeak etor litezkeen 
proiektuen aurrean defentsarako 
oinarri sendoa emango lukeela.

Ekarpenak idatziz egiteko eskaera
Bileran jasotakoak baliagarri zi-
rela esan arren, proposamenak 
idatziz bidaltzeko eskatu zuen 
Udalak. Gaur, urriak 16, da azken 
eguna, eta Udalaren webguneko 
formularioaren bitartez, ekarpe-
nak@ermua.eus helbidera idatzi-
ta edo Abiapuntun aurrez aurre 
egin daitezke.

Lur-jabeek kritikatu zuten he-
rritar guztiei erabileren artean 
bozkatzeko aukera emanez gero 
aisialdirako azpiegiturak hauta-
tuko lituzketela. "15.000 lagunetik 
14.000 merenderoak jartzearen 
alde daude ziur, eta ulertzen dugu, 
baina gu gara egunero ondorioak 
jasaten ditugunak, eta horrelako 
erabilerek gure lur eta errepidee-
tan ditugun arazoak larriagotuko 
lituzkete".

Lur-jabeak, Ermua Hiri Lagunkoia taldea eta udal ordezkariak izan ziren bileran. A.G.

Lur-jabeak eta baserritarrak, Mantxibar-Oterre 
eta Urkoko alternatiba murriztaileenaren alde
Gaur da bi eremuak eraldatzeko alternatibei ekarpenak egiteko azken eguna

Garazi Mendieta 
Saihesbidearen Aldeko Platafor-
mak trafiko astunaren eta Er-
muko saihesbidearen inguruko 
kezkak azaldu zituen hilaren 6ko 
udalbatzarrean. Urteetako atze-
rapenen ondoren, plataformak 
eskatu du obren egutegia betetzea 
eta herrigunetik igarotzen diren 
kamioien zirkulazioa kontrola-
tzeko neurriak bermatzea. Goi-
tondoko proiektuaren luzapena 
eta trafiko astunak herritarren 
osasunean, atsedenaldian eta 
segurtasunean duen eragina az-
tertzeko ikerketa ere izan zuten 
hizpide. 

Kamioien kontrola eta 
saihesbidearen epeak
Udalak jakinarazi zuen Udal-
tzaingoak 27 kontrol espezifiko 
egin dituela urtarrilaren 1etik 
irailaren 25era bitartean, eta 
hamaika salaketa jarri dituela 
kamioien zirkulazio-murrizke-
tak ez betetzeagatik. Beste 
arau-hauste batzuengatik ere 
jarri dituzte salaketak; adibidez, 
zama behar bezala ez estaltzea-
gatik. Zirkulazio-murrizketen 
ordutegien aldaketari dagokio-
nez, Udalak azaldu zuen indus-
trialdeko bi enpresak neurriak 

baliogabetzeko errekurtsoak 
aurkeztu zituztela, eta ordute-
gia aldatzea adostu zutela erre-
kurtsoak bertan behera uztea-
ren truke. 

Saihesbidearen egoerari da-
gokionez, Udalak irailaren 17an 
eskatu zizkion Bizkaiko Foru 
Aldundiari Goitondoko proiek-
tuaren 24 hilabeteko luzapenari 
buruzko azalpenak. Udalaren 
arabera, ahoz jasotako informa-
zioak adierazten du luzapenak 
Urtiako tarteko inguruen-azter-
keta zabaltzea eta Goitondori 
dagozkion zenbait lan aurrera-
tzea ahalbidetuko lukeela. Uda-
lak, hala ere, azalpen horiek 
idatziz jasotzeko eskatu du. 

Trafikoaren eraginari buruzko 
azterlana
Plataformak, azkenik, trafiko 
astunak herritarren osasunean, 
atsedenaldian eta segurtasunean 
duen eragina aztertzeko iker-
ketaren egoeraz galdetu zuen. 
Uztailaren 24an Udalarekin 
egindako bileran azterlana egi-
teko konpromisoa hartu zuten. 
Udalak jakinarazi du kontra-
taziorako izapideak prestatzen 
ari dela; oraingoz, eskaintza 
bakarra jaso dute.

Saihesbidea eta trafiko astuna, 
hizpide udalbatzarrean
Plataformak eskatu du saihesbidearen epeak betetzea eta 
trafiko astunak herritarrengan duen eragina aztertzea

Saihesbidearen aldeko plataformak parte hartu zuen udalbatzarrean. G.M.

Garazi Mendieta
Elena Perez txistulari ermua-
rraren heriotzaren bosgarren 
urteurrenean, haren ibilbidea 
eta oroitzapena omenduko di-
tuzte igande honetan Eibarren. 
Usartza Txistulari Taldeak 
ganbera-kontzertu berezia an-
tolatu du urriaren 18rako, 
12:30ean, Coliseo antzokian. 
Emanaldian, taldeko txistula-
riekin batera, beste hainbat 
musikarik eta Kezka Dantza 
Taldeko dantzariek ere parte 
hartuko dute. Sarrera doakoa 
da, eta gonbidapenak leihatilan 

eta Kutxabanken bitartez es-
kuratu daitezke. 

Txistuari eskainitako bizitza
Bizitza osoa eskaini zion Pere-
zek txistuari. 7 urterekin hasi 
zen jotzen, Amalur taldean; 
musika-ikasketak Eibarko kon-
tserbatorioan hasi zituen, eta, 
aurrerago, Donostiakoan ja-
rraitu. 1989an amaitu zituen 
txistu-ikasketak, Jose Ignazio 
Ansorena irakaslearekin, eta 
aitortza gorena eskuratu zuen. 
Gaztetatik aritu zen Eibarko 
txistulari taldeetan, eta 80ko 

hamarkadaren erdialdetik au-
rrera Eibarko Txistulari Ban-
dako kide izan zen; gaur egun-
go Usartza Txistulari Taldeko 
kide, alegia. Urte luzez taldeko 
zuzendari ere izan zen. Tartean, 
txistu-irakasle ere aritu zen, 
Ermuko Musika Eskolan, bes-
teak beste.

Txistulari eta irakasle lanaz 
gain, taldearen eguneroko jar-
dunean ere arrasto nabarmena 
utzi zuen Perezek. Usartzako 
kideek gogoratzen dutenez, 
zorrotza zen lanean, baina ger-
tukoekin harreman estua zuen, 

eta taldearen zaintzan arreta 
berezia jartzen zuen. 

Txistua, ganbera-formatuan
Kontzertuaren helburua txistua 
ohiko kalejira eta talde-forma-
tutik harago erakustea da, gan-
bera-musikaren testuinguruan. 
Horretarako, askotariko instru-
mentuak bilduko dituzte ohol-
tzan, txistuaren aukera musi-
kalak beste ikuspegi batetik 
erakusteko eta, aldi berean, 
Perezekin lotura duten obren 
bidez haren oroitzapena bizirik 
mantentzeko. 

Garikoitz Mendizabal txistu-
lari bakarlariak ere parte har-
tuko du kontzertuan, eta harekin 
batera Isabel Laspiur piano-jo-
tzailea eta Marisol Arrillaga 
soinu-jotzailea ere arituko dira. 
Haiez gain, hari-boskote batek 
eta Kezka Dantza Taldeak ere 
bat egingo dute emanaldiarekin. 
Guztira, hamasei lagun inguru 
igoko dira Coliseo Antzokiko 
oholtzara. 

Perezen arrastoa, oholtzan
Egitaraua Perezen ibilbideari 
lotutako obrekin osatu dute, eta 
haren bizitzako hainbat alderdi 
gogora ekarriko dituzte. Bere-

ziki esanguratsua izango da 
Garikoitz Mendizabalek hari-bos-
kotearekin interpretatuko duen 
obra: Perezek txistu-karrera 
amaitutakoan jo zuen pieza bera. 
Kontzertuak, halaber, familiari 
ere egingo dio lekua. Perezen 
semeak, Peruk, gitarra joko du, 
Enrique Monterorekin batera, 
Elena gogoan piezan. 

Amaieran, parte-hartzaile guz-
tiek batera interpretatuko du-
te'Cinema Paradiso Suite obra. 
Perezek oso gustuko zuen filma 
zen Cinema Paradiso, eta Usar-
tzako kideek haren omenez be-
rreskuratu dute ideia hori, kon-
tzertuari amaiera emateko. 

Usartzako kideentzat, beraz, 
igandeko hitzordua ez da mu-
sika-emanaldi hutsa izango: 
Perez gogoratzeko eta haren 
ibilbideak txistularitzan utzi-
tako arrastoa aitortzeko auke-
ra ere izango da.

Hamasei izango dira guztira oholtza gainera igoko diren musikariak. GARAZI MENDIETA Elena Perez txistularia, 2014an. JUAN ANTONIO AROMA

16 musikarirekin eta 
dantzariekin 
omenduko dute 
Elena Perezen 
ondarea igandean

Elena Perez txistularia 
gogoratzeko omenaldia 
egingo dute igandean
Haren heriotzaren bosgarren urteurrenean, txistulari ermuarraren ibilbidea    
eta oroitzapena omentzeko ganbera-kontzertua prestatu du                           
Usartza Txistulari Taldeak, Eibarko Coliseo antzokian 

"Elena emakume gogorra zen, 
izaera gogorrekoa, baina oso 
pertsona ona. Profesional bezala 
izugarria zen, baina pertsona 
bezala ere bai".

ENRIQUE MONTERO USARTZA 
TXISTULARI TALDEKO ZUZENDARIA

"Haren ordutegia moldatzen 
zuen, nik ikasi ahal nezan; hari 
esker naiz ni txistularia. Izan ere, 
beti sentitu nintzen oso zaindua 
harekin".

IRATXE GIMENEZ TXISTULARIA 
ETA PEREZEN IKASLE OHIA

"Falta zaigun pertsona oso 
maitatua da, eta ondoen egiten 
dakigun horrekin omendu nahi 
dugu. Elena izan zen, eta 
arrastoa utzi zuen".

GARIKOITZ MENDIZABAL 
TXISTULARIA

"Iparragirre kaleko bizilagunei 
kontzertuak eskaini zizkigun 
etxeko terrazatik pandemia 
garaian. Zenbat merezitako txalo 
jaso zituen".

SILVIA IZARRA ALBOKA MUSIKA 
ESKOLAKO ZUZENDARIA

"Elena musikaria zen, une oro; 
egunero jotzen zuen. Meritua 
dauka, eta balio hori aitortu egin 
behar zaio. Pertsona miresgarria 
izan zen, oso".

MAITE ASKASIBAR TXISTULARIA 
ALBOKA MUSIKA ESKOLAN

Marurin kokatutako Bitxos Na-
tura baserrian 150 animalia 
baino gehiago bizi dira, eta 
Anaitasuna ikastolako ikasleek 
aukera izan dute ingurune na-
tural batean eguneroko jardue-
rak ezagutzeko eta animalien 
zaintzan parte hartzeko. 

Egonaldiaren barruan hain-
bat jarduera egin dituzte. Bes-

teak beste, hegazti harrapariak 
gertutik ezagutu, ukuiluak 
garbitzen lagundu eta baserri-
ko animaliekin hainbat jardue-
ra eta jolas egin dituzte. Ho-
rrela, animalien ezaugarriak 
eta bizimodua ezagutzeaz gain, 
haien zaintzak eskatzen duen 
lana ere bertatik bertara eza-
gutu dute.

Esperientziaren helburuetako 
bat ikasgelatik kanpo ikastea 
izan da, naturarekin harreman 
zuzena izanik. Jardueren bidez, 
animaliekiko errespetua, ingu-
rumenaren zaintza eta natura-
rekin bizikidetzaren garrantzia 
lantzeko aukera izan dute; hiru 
egunez ikaskuntza eta aisialdia 
uztartu dituzte.

Ikasleak, Bitxos Natura baserriko atarian.

Anaitasunako ikasleek hiru egun eman 
dituzte Bitxosen, natura eta animalia artean Urriaren 2an, ostirala, Haur Hezkuntzako 4 eta 5 urteko ikasleek 

hasiera eman zioten Baso Eskolako proiektuari.
Proiektu horren bidez, haurrek ingurune naturalean jolasteko, 

ikertzeko eta ikasteko aukera dute. Naturak eskaintzen dituen 
onurak aprobetxatzeaz gain, natura zaintzearen garrantzia ere 
bertatik bertara ezagutuko dute.

4 urteko ikasleentzat lehen esperientzia izan da, eta ilusioz eta 
gogoz hartu dute jarduera berria. 5 urteko ikasleek, aldiz, dagoeneko 
ezagutzen dute Baso Eskola, eta ikaragarri gozatu dute lehen saioaz.

Lehenengo saio hori esperientzia aberasgarri baten hasiera 
baino ez da izan, eta ikasleek naturarekin harreman estua izaten 
jarraituko dute ikasturtean zehar.

Baso Eskolaren lehen saioan.

Bueltan da Baso Eskola

Ander Gomez
Irail bukaeran egin zuen lehen 
bilera San Martin Batzordeak. 
Hogeita sei lagun elkartu ziren 
orduan, eta asteotan batu zaizkien 
berriekin berrogei kidetik go-
rako taldea osatzea lortu dute.

Aurreko urteetan bezala, az-
pibatzordeak sortu dituzte, lana 
banatu eta antolakuntza hobe-
tzeko. Bost talde nagusi dituzte: 
komunikazio taldea, informazioa 
sare sozial, egunkari, irrati, 
aldizkari eta kartelen bidez za-
baltzeko; talo taldea, ikastaroaz 
eta talo-, saiheski- eta kalaba-
za-postuez arduratzen dena; 
txikurien taldea, barrako eskae-
rak eta antolakuntza kudeatzen 
dituena; artisauen taldea, sor-
tzaileen aukeraketaz eta erakus-
leihoen lehiaketaz arduratzen 
dena; eta errifen taldea, errifak 
banatzeaz eta baba-janeko zein 
postuetako tiketak kudeatzeaz 

arduratzen dena. Horiez gain, 
abereen eta ikastetxeen taldeak 
ere badaude, abeltzainekin eta 
egunean postua jarriko duten 
ikastetxeekin koordinatzeko.

Taldeak sortuta dauden arren, 
gogorarazi dute laguntzeko prest 
dagoen edonork batzeko aukera 

duela oraindik, 688 63 28 74 (Nora) 
zenbakira idatzita.

Ekoizleen kopurua zertxobait 
jaitsi da
Zapatuan itxi zuten ekoizleen 
izen-ematea: fruten eta baraz-
kien atalean zazpi postu egon-

go dira aurten, iaz baino bi 
gutxiago; ogien eta pastelen 
kasuan, berriz, hamabi izatetik 
hamaika ekoizle izatera pasa 
dira; gaztari eta eztiari dago-
kienez, bere horretan manten-
duko dira, zortzi eta bost ekoiz-
lerekin, hurrenez hurren; horiez 
gain, sagardoa, ahate-produk-
tuak eta gildak dastatzeko pos-
tuak ere izango dira.

Artisauen eskaerek hirukoiztu 
egin dute plaza kopurua
Artisauen izen-emate epea 
eguaztenean itxi zuten. Hogei-
ta hamalau aurkeztu dira guz-
tira, eta horietatik bederatzi 
ermuarrak dira. Hamahiru 
plaza daude, ordea, eta urriaren 
25era bitartean aukeraketa egin 
beharko du artisauen azpiba-
tzordeak. Hautaketa kanpoko 
ekoizleen artean soilik izango 
da, bertakoek postua jartzeko 
lehentasuna baitute. 

Horrez gain, tonbola solida-
rioa ere egongo da. Parte har-
tzera animatzen direnek Er-
muko emakumeen joskintza 
taldeak egiten dituen arropa, 
maindire, ahozapiak… irabaz-
teko aukera izango dute, euro 
baten truke.

Aurtengo San Martin Batzordea eratzeko batu ziren lagunak. EUSKAL BIRUSA

San Martin Batzordea buru-belarri ari da 
azoka-eguna prestatzen
Azaroaren 14an etorriko diren ekoizleen eta artisauen zerrenda ixten ari dira

ESKOLEN TXOKOA

San Martin Azokaren 
egunean herri-bazkaria 
egingo da Merkatu Plazan, 
Txerokiak taldeak girotuta. 
Urriaren 20tik aurrera, 23 
euroan eskuratu ahal 
izango dira txartelak, 
Euskal Birusaren egoitzan 
(Erdikokale 2, 1), 
09:00etatik 12:00etara 
goizez edo 16:30etik 
18:30era arratsaldez.

EIDER GISASOLA

Baba-janerako 
txartelak salgai 
martitzenean

Superigandeak egitasmoaren 
bigarren saioak mendia, zinema 
eta mahai-jokoak uztartuko ditu 
igande honetan. Goizerako, Ma-
llabiko Mendizaleak taldearekin 
batera, Arietzu mendira joateko 
bi ibilbide antolatu dituzte.

Ibilbide errazena 10:00etan 
abiatuko da, San Juan Bautista 
ermitatik, eta guztira 4,5 kilo-
metroko ibilbidea izango da. 
Ibilbide luzeagoa egin nahi du-
tenek, berriz, 09:00etan izango 
dute hitzordua, Elizalde plazan, 
eta 11,5 kilometro izango ditu 
aukera horrek. Eguraldi txarra 
eginez gero, multikirola egingo 
dute eskolako frontoian.

Zinema eta mahai-jokoak 
arratsaldean
16:00etan hasita, zinema eta 
mahai-jokoen txanda izango 
da Kontzejuzarran. Bertan, 
Tafiti eta bere lagunak filma 
euskaraz ikusi ahal izango dute, 
eta, ondoren, bingoan, dominoan 
eta xakean aritzeko aukera 
izango da. 

Arietzu mendira 
irteera egingo dute 
Superigandean

Urtero, ermita desberdin batean 
grabatzen da Gaba Baltzaren 
bideoa. Iaz, Zengotitan egin zen, 
San Juan baselizan, eta hogei 
lagun baino gehiago animatu 
ziren parte hartzera. Aurten, 
Goita aldera jo eta San Martinen 
egingo dute grabaketa; 11:00etan 
elkartuko dira han.

Mallabiko Gaba Baltza taldeko 
antolatzaileek herritar guztiak 
gonbidatu dituzte batzera –ume, 
gazte zein nagusi–; mozorrotze-
ko zapiak, gonak, txapelak... 
soinean, eta kandelak, kalabazak, 
makilak... eta bestelako apain-
garriak eskuan.

Gaba Baltza 
iragartzeko bideoa 
grabatuko dute bihar

Umeak, iazko bideoan. M.G.B.

Ander Gomez
Urriaren 23an hasiko dira Urri-
ko Jaiak, eta umeek eta gaztetxoek 
estreinatuko dituzte. Eskolatik 
parkerako ibilbidea egingo dute, 
16:30ean, buruhandiak atzetik 
dituztela. Behin parkean, he-
rri-kirol ugari praktikatzeko 
aukera izango dute, Txondor 
taldearen eskutik. Hasiera ofi-
ziala, ordea, 18:00etan izango da, 
udaletxeko balkoitik botako den 
txupinarekin. Satxibu Aisialdi 
Taldeari eman diote ardura, ha-
ren hogeita bost urteko ibilbidea 
ospatzeko. Ostean, helduak mur-
gilduko dira kirol lehian. 

Hasteko, Martin II.aren izena 
hartu duen Elizpeko pilota txa-
pelketako finala jokatuko da; 
iraila erdialdean zortzi herritar 
murgildu ziren lehian, eta ba-
rikuan erabakiko da zein biko-
tek jantziko duen txapela. On-
doren, Kickboxing eta Boxeo 
Gauaren bosgarren aldia ospa-
tuko da, Nestor Alonso malla-
bitarra kide duen IndarXsport 
gimnasioak antolatuta. Sei bo-
rroka amateur eta bi neoprofe-
sional jokatuko dira; Top Ring 
eta Euskadiko NeoPro Txapel-
dunaren gerrikoak egongo dira 
jokoan. Mallabia I. pilotalekuan 
muntatuko den ringera igoko 
dira, eta sarrerak 15 euroan 
eskuratu ahal izango dira bertan. 
Kanpoan geratzen direnentzat, 
Kolpez Blai batukada taldeak 
girotuko du iluntzea kalez kale, 
eta 20:30ean hanburgesa-pintxo 
gozoak dastatu ahal izango dira, 
euro batean.

22:00etan hasita, kontzertuak 
izango dira parkean. Oilar Beltzak 
taldeak estreinatuko du eszena-
tokia, doinu mexikarrak, cumbia 
eta euskal kantak nahastuz. On-
doren, Mugi Panderoa errome-
riarekin dantzatzeko aukera 
egongo da, ordu txikiak arte.

Kontzertuak, frontenis maratoia, 
ardo feria eta bazkaria zapatuan
Zapatuan, nagusiak hasiko dira 
kirol lehian. 09:00etan, AD Ma-
llabia FTren gizonezkoen biko-
tekako frontenis maratoia joka-
tuko da pilotalekuan; eta 11:30ean, 
duatloia egingo dute umeek, 
korrika eta bizikletan, Zazpi Pago 
eta Gurasoen Elkarteak herrian 
zehar sortutako zirkuituan.

Bestalde, 12:00etatik 15:00etara, 
Mallabiko Ardau Ferixiek bede-
ratzigarren aldia ospatuko du. 
Probalekuan egingo da, eta, 10 
euroko sarrera ordainduta, 

jan-edana soberan izango dute 
bertaratzen diren guztiek.

14:30ean, Gazte Asanbladak 
antolatutako herri-bazkaria 
egingo da eskolako frontoian. 
Menu arruntak paella, haragi-la-
sagna, pantxineta, ardoa, ura 
eta ogia barne hartzen ditu, 
baina aukera begano eta gluten 
gabekoa ere egongo da. Tiketak 
15 euroan eskuratu daitezke, 
Mallabian –Jubiletxean, Herri-
ko Tabernan, dendan eta Fron-
toiko tabernan–, Ermuan –In-
freñu tabernan– eta Berrizen 
–Ganeko eta Fonda tabernetan–. 
Gainera, bertso-saioa egongo da 
bazkalostean, mallabitarrekin 
eta gonbidatuekin.

17:30ean, Jokai konpainiaren 
eskutik, antzinako lanbideak eta 
ohiturak berreskuratzen dituen 
Kantauri jolas-instalazioa egon-
go da Probalekuan. 19:00etan, 
berriz, herriguneko bazter guztiak 

alaitzeko ibilbidea hasiko du 
Txorongo txarangak.

Ohi bezala, kontzertuei dago-
kienez, kartel potoloa izango du 
Urriko Jaietako bigarren gauak. 
Corazon Oxidado tributu-taldeak 
joko du, eta Fito & Fitipaldisen 
abesti ospetsuenak taularatu 
ditu. Nafarroa 1512 taldeak ere 
bere tartetxoa izango du, kritika 
sozialak mikrofonoetatik garra-
si betean eta punk-oi! erritmora 
plazaratzeko. Bukatzeko, urte 
gutxian euskal eszenan arrakas-
ta handia lortu duen Naxker 
taldea izango dute "bidelagun".

Magia, autoak, txokolatea eta 
karta-jokoak domekan
Domekan, bakarkako frontenis 
maratoiarekin jarraituko dute. 
10:00etatik 14:00etara, eslaloma-
ren bosgarren aldia jokatuko 
da, eta lekutako autozaleak era-
mango ditu Goitondo Behekoa 
industrialdera.

16:30ean, umeentzako magia 
ikuskizuna egongo da Probalekuan, 
eta, bukatutakoan, txokolate beroa 
izango dute zain. 17:00etan, Kon-
tzejuzarran jokatuko den eta Urri-
ko Jaiei amaiera emango dien 
ohiko mus txapelketa jokatuko 
da, 120 eta 100 euroko sariekin. 

Naxker taldea. N.M.C. Nafarroa 1512, Sadarren. OSASUNA

Pilotalekutik dantzalekura, Urriko Jaien 
egitarau oparoan murgilduko da Mallabia
Hiru egunez, musika, kirola eta jan-edana ugari izango dute herritarrek zein bisitariek

Urriaren 24tik 25era, zapatutik domekarako gauean, Debabarrena 
zeharkatzen duen autobus-linean zerbitzu bereziak eskainiko ditu 
Lurraldebusek. Hala, Urriko Jaiez gozatu nahi duten eskualdeko 
herritarrek etxera bueltatzeko aukera gehiago izango dituzte.

Autobusak Mallabitik aterako dira 23:00etan, 00:40an, 02:40an, 
02:40an*, 04:40an eta 05:40an; eta honako ibilbide hau egingo 
dute: Ermua, Eibar, Elgoibar, Altzola, Mendaro, Deba, Mutriku eta 
Ondarroa.
*Kontuan izan behar da gau horretan aldaketa egingo dela neguko 
ordutegira: 03:00etan 02:00ak izango dira. Ondorioz, autobusa bi 
aldiz aterako da erlojuak 02:40 jotzean.

Autobus zerbitzu berezia gauez

Fito & Fitipaldisen tributua. 3CANTOS

Ubane Madera Zangitu SORALUZE
Sasoi batean, herriko gizonak 
Kontzejupean elkartzen ziren, 
eguneroko txikiteoa hasi aurre-
ko Ardau kanpaiaren zain. Hark 
jo ondoren abiatzen ziren taber-
narik taberna. Mikel Valerok 
1987an ateratako erretratuek 
erakusten dute hori. 

Eta erakusten dute herria al-
derik alde zeharkatzen zuen 
errepidea noranzko bikoitzekoa 
zenean zelako auto- eta ka-
mioi-ilarak sortzen ziren. "Ba-
tzuetan, herritarrek ematen 
zieten ibilgailuei paso, auto-ila-
rak saihesteko; beste batzuetan, 
"bromatan edo", alde batekoei 
eta bestekoei batera paso ematen 
zieten, eta egundoko ilarak sor-
tzen ziren", kontatu du Valerok.

Esan du Jose Luquek herrian 
atletismo probak antolatu zitue-
la behin; Olinpiar Jokoen sasoia 
zen, eta "Olinpiar Joko aurreko" 

modukoak izan zirela. Eta Va-
leroren argazkietan ikus daite-
ke lehenagoko erraldoiak zela-
koak ziren, jaietan egiten zen 
baltsa jaitsiera, 1983an izan ziren 
uholdeak, saihesbideko obrak, 
kolektorearenak, txikitoak 12 
pezeta balio zuenekoa… 

Bisita gidatua
Laburbilduz, herriko historiaren 
zati bat erakusten duten 71 erre-
tratu jarri ditu ikusgai Kontrargi 
Argazki Kolektiboko argazkilariak 
Araneko erakusketa aretoan. 
1976tik 1991ra bitartean Soraluzen 
ateratakoak dira guztiak. Erre-
tratuetan azaltzen dena esplikatzen 
duen zerrenda ere jarri du ikusleen 
eskura; hartara, bisita-gidatu mo-
duko bat egin daiteke Valeroren 
argazkien eskutik.

Aste honetan zabaldu dute 
erakusketa eta urriaren 31ra 
arte izango da zabalik. 

Alberdi Hermanos lantegiko puntuekin lortutako kamerarekin atera zituen argazki asko.

Herriko historian 
murgiltzeko 
aukera,  
Mikel Valeroren 
argazkien eskutik
Aste honetan, Mikel Valeroren 71 erretratuz 
osatutako erakusketa zabaldu du Kontrargi Argazki 
Kolektiboak; 1976tik 1991ra bitarteko argazkiak 
jarri ditu ikusgai Araneko erakusketa gelan

Lehen, jaietan baltsa jaitsiera egiten zen; argazkian, 1990ekoa.  Herriko lehengo erraldoiak. 

Gizon kuadrilla bat, Kontzejupean, 'Ardau kanpaiaren zain'. 

Herriko atleta gazteak hesi-jauzia egiten frontoian.Auto- eta kamioi-ilarak Atxurin. 

Joan den domekan, Soraluzeko Urrats Dantza 
Taldeak antolatuta, herriko hamabost dantzaza-
le joan ziren Arrangoitzeko (Lapurdi) Mutxiko 
Egunera, egun-pasa.

Goizean pilota-plazan dantza-jauziak egin eta 
gero, elkarrekin bazkaldu zuten, eta, bazkalostean, 
Lapurdiko dantza taldeen dantza ikuskizunak 

ikusi zituzten Natura antzokian: Angeluko bo-
lantak, Nafarroako Erriberako dantzan eta Lei-
nuako kaskarotak. 

Azkenik, iluntzean, erromeria irekia izan zuten, 
Holakok taldearekin, eta gauez etxeratu ziren, 
dantzaren bueltako egun-pasa ederra egin eta 
gero. 

EGOITZ UNAMUNO

Herriko dantzazaleak Arrangoitzeko Mutxiko Egunean

Udan ateak zabalik izan ditu Katamarran Haur Txokoak, eta halaxe 
segitu du baita ikasturte hasieran ere. Urriaren hasieran, berriz, ate 
irekiak egin zituzten, eta egun bakarrean bost matrikula berri egin 
ziren. Hala, orain, 55 familia dira bazkide. Dena dela, gehiagorendako 
lekua ere bada; udaletxeko harreran eman daiteke izena. HH4 bukatu 
arteko umeak matrikula daitezke. Ordutegia honako hau da: 09:00-13:00 
eta 16:00-20:00; asteburuetan, 09:00-20:00. 

JUAN FERNANDEZ

55 bazkide Katamarran Haur Txokoan

U.M.Z. Soraluze
Datorren zapatuan, urriaren 
25ean, hasiko dira aurtengo Gaba 
Baltzaren bueltako egitarauko 
jarduerak. Prestaketa tailerrak 
egingo dituzte Araneko kultur-
gunean. HH4tik LH6ra bitarteko 
ume eta gaztetxoentzat dira, eta 
0-3 urte arteko umeentzat fami-
liarekin egon, jolastu eta apain-
garriak prestatzeko txokoa ere 
egongo da. Izen-ematea zabalik 
dago urriaren 21era arte, uda-
letxeko harreran zein online.

Urriaren 26an, domeka, berriz, 
Aitatxo dokumentala emango 
dute, 18:00etan, Herriko Antzo-
kian. Seme-alaben galeragatiko 
doluaren gaia lantzen du, aiten 
begiradatik. Amaieran, solasal-
dia izango da.

Lekittoko Deabruak eta beste
Gaba Baltzari berari dagokionez, 
aurten zapatuan da urriaren 31. 
Iazko antzera, 18:30ean, Ibilbide 
misteriotsua egingo dute, Plaza 
Barritik abiatuta, eta bertan 
bukatuko da, elkarrekin, suton-
doan, beldurrak errez, kantuan, 
dantzan eta gaztainak janez. 
Ondoren, 20:30ean, Lekittoko 
Deabruak taldeak Mingorri pi-
roteknia ikuskizuna eskainiko 
du herrigunean.

Egitarau 
betearekin dator 
aurtengo Gaba 
Baltza 

Ubane Madera Zangitu SORALUZE
Cancún, umore beltzarekin lan-
dutako endredo-komedia bat. 
Kandida, arrakasta lortzeko edo-
zer egiteko mugak azpigai duen 
tragikoedia. Contra Ana, anore-
xiak eragindako esperientzia 
pertsonal baten kontakizuna. 
Kimu, natura eta irudimena uz-
tartzen dituen ikuskizuna. Eta 
Nor naizen baneki, identitatearen 
bilaketa lantzen duen antzezlana.

Bost proposamen horiekin dator 
Antzerki Garaia zikloa, eta berri-
tasunekin, udazkenean eta neguan 
egingo baita, "jendeak hala eska-
tuta eta ikusita negua oraindik 
ere badela antzerkiaren plaza", 
Soraluzeko Udaletik esplikatu 
duenez. Barikuan, urriaren 23an, 
hasiko da, eta urtarrilaren 8an 
bukatuko da. Eta dagoeneko sa-
rrera guztiak salgai daude, Bibe.
me atarian eta Udal Liburutegian. 

Udalak azpimarratu du Herri-
ko Antzokian ikusgai izango 
diren lan gehienak "punta-pun-
tako antzezlanak" direla, eta, 
gainera, horietako bi soraluze-
tarrek zuzendutakoak. 

Pombar, estreinaldian
Hain justu, Antzerki Garaia Edu 
Pombar soraluzetarrak estreina-

tuko du, Abadiñoko Banarte 
Antzerki Taldearekin. 2026an 
landu duten Cancún antzezlana-
rekin izango dira, eta, Soraluze-
ko antzerki zikloa estreinatzeaz 
gain, Cancún antzezlanaren be-
raren estreinaldia ere izango da. 
Urriaren 23an, 20:00etan, taula-
ratuko dute, gaztelaniaz.

Patxo Telleria eta Paco Montes
Azaroan, berriz, bi antzezlan 
izango dira. Batetik, hilaren 6an, 
ezagun askoa den Patxo Telleriak 
zuzendutako Kandida ekarriko 
du Tartean Teatrok. Kritikarien 

esanetan, paralelismoz betetako 
istorioa, gai unibertsal, sakon 
eta ezinbestekoak lantzen ditu. 
Miren Gaztañaga, Nerea Mazo 
eta Mikel Martinez aktore dituen 
antzezlanak kritika ezin hobeak 
ditu. 20:00etan izango da.

Eta azaroaren 27an, Paco Mon-
tesek zuzendutako Contra Ana 
lana taularatuko dute. Alma 
Garcia aktoreak idatzitako au-
tofikzioa da, Garciak berak pai-
ratu duen anorexiaren eta, ora 
har, elikagai-trastornoen gaia 
oinarrian duena. Azaroaren 25eko 
Indarkeria Matxistaren Kontra-

ko Nazioarteko Egunaren tes-
tuinguruan programatu dute 
antzezlan hori.

Jokin Oregi Max sariduna
Abenduaren 20an, berriz, Jokin 
Oregi dramaturgo soraluzeta-
rra izango da antzokian. Max 
sariduna bera Marie de Jongh 
antzerki taldearekin izango 
da jaioterrian Kimu antzezla-
na taularatzen. 6 urtetik go-
rako ikusle guztiendako ikus-
kizuna da Kimu, "errealismo 
magikotik kontaturiko istorioa, 
maskara eta hitza baliatzen 
dituen ikuskizuna".  Aktoreak 
izango dira Jokin Oregi bera 
eta Ana Martinez. Umeendako 
ikuskizuna  ere  badenez , 
18:00etan hasiko da, eta sarre-
ra 3 euro da.

Indusketa abiapuntu
Azkenik, urtarrilaren 8an, Nor 
naizen baneki antzezlanak itxi-
ko du aurtengo Antzerki Zikloa. 
Euskadi Saria lau bider eta 
Espainiako Kritikarena beste 
horrenbeste bider irabazi dituen 
Harkaitz Cano idazleak egin-
dako gidoian oinarritutako 
antzezlana da, Ximun Fuchs-ek 
zuzendutakoa. Indusketetan 
murgilduko dute ikuslea obra 
antzeztuko duten zazpi aktoreek; 
hain justu, Antzerki Zikloan 
aktore gehien izango dituen 
lana izango da. Gainera, Arte-
drama eta Axut! konpainiek 
obra horrekin egingo duten 
azken-aurreko emanaldia izan-
go da Soraluzekoa. 

Bi zuzendari soraluzetarren antzezlanak ere 
taularatuko dituzte Antzerki Zikloan 
Urriaren 23an hasiko da Antzerki Zikloa, eta urtarrilaren 8an bukatuko da

Pombarren Cancún obraren karatula. Jokin Oregiren Kimu lanaren karatula. 

U.M.Z. SORALUZE
Joan den asteburuan hasi zituen 
2026-2027ko denboraldiko txa-
pelketak Marras Irristaketa 
Taldeak. Aurten, hiru mailatan 
ditu ekipoak, alebin, infantil eta 
emakume mailetan; guztira, 25 
jokalari eta hiru entrenatzaile, 
gehi zuzendaritza taldea.

Hain zuen, joan den asteburuan, 
Marraseko infantil mailako tal-
deak estreinaldia izan zuen 
Euskadiko Hockey Liga Txapel-
ketan. Arabako Agurain eta 
Bizkaiko Lauro taldeen kontra 
jokatu zuten soraluzetarrek. 

Orain arte, eskola mailan ari-
tu da talde hori, baina aurten 
infantil mailara jauzia egin eta 
federatu moduan arituko da.

Alebinak eta emakumeak
Bestalde, asteburu honetan jo-
katuko du denboraldiko lehen 
partidua Marraseko alebin mai-

lako taldeak; horiek ere mailaz 
igota arituko dira, benjamin 
izatetik alebin izatera pasatuta. 
Bihar, urriak 17, Olaranben 
(Gasteiz) dute hitzordua.

Azkenik, Marraseko emaku-
meei dagokienez, aurten ere 

MIK-Marras taldearen izenean 
jokatuko dute haiek, Aguraingo 
neska taldearekin ekipoa osa-
tuta. 

Marras Irristaketa Taldeko 
zuzendaritzak esplikatu duenez, 
emakumeen ligaren hasiera 

atzeratu egin behar izan da, eta 
oraindik ez dago zehaztuta lehe-
nengo partidua noiz jokatuko 
duten.

%85, emakumezkoak
Osterantzean, Marras Irristake-
ta Taldeko ekipoek astelehene-
tik eguenetara egiten dituzte 
entrenamenduak.

Alebinak –2015-2016– astelehe-
netan eta eguenetan entrenatzen 
dira, 19:00etan, Irati Hernandez 
eta Aiuri Gisasola entrenatzai-
le dituztela; infantilek –2014-
2013–, berriz, martitzenetan eta 
eguenetan dituzte entrenamen-
du saioak, 19:00etan eta 20:00etan, 
hurrenez hurren, Julian Fer-
nandez entrenatzaile dutela; eta 
emakumeak –2013 eta nagusia-
goak– astelehenetan 20:00etan 
entrenatzen dira.  

Horrez gain, domeketako irris-
taketa saio libreekin jarraitzeko 
asmoa ere badute.

Irristaketa taldeko zuzendari-
tzak nabarmendu nahi du ema-
kumeek Soraluzeko irristaketa 
klubean duten presentzia handia, 
"Alebin eta infantil taldeak mis-
toak diren arren, gaur egun 
Marrasen jokalarien %85 ingu-
ru emakumezkoak dira. Eta 

zuzendaritzan eta ardura tekni-
koetan ari diren emakumeen 
presentzia ere nabarmena da: 
%50, gutxi gorabehera", esan 
dute.

Txikienentzako eskaintza
Bestalde, aurten txikienei zu-
zendutako eskaintza "indartu" 
egin nahi dutela eman dute adi-
tzera. Hain justu, 2017an, 2018an, 
2019an eta 2020an jaiotako umeei 
–LH1etik LH4ra bitarteko umeei– 
"irristaketa aukera eskaini" nahi 
diete, "jolasaren bidez taldeko 
kirola" gerturatzeaz batera. 

Parte hartu nahi dutenei au-
kera ahalik eta bideragarriena 
egiteko, prest daude ordutegi 
aukerak aztertzeko. Horreta-
rako, bilera irekia deitu dute, 
"proposamena entzun eta inte-
resa duen edonorentzat". Urria-
ren 22an izango da, 18:15ean, 
Araneko Elkartegian. Edozelan 
ere, gogora ekarri dute Marra-
sen parte hartu nahi duen edo-
nork edozein unetan daukala 
horretarako bidea, entrena-
menduetara joanda edo kluba-
rekin harremanetan jarrita: 
marrasirristaketa@gmail.com-
era edo 660 12 70 12 telefonora 
idatzita.

Marras Irristaketa Taldeko Infantilak, joan den asteburuan. MARRAS

Txikienentzako irristaketa eskaintza indartu 
egin nahi du Marrasek aurtengo denboraldian
Datorren astean bilera irekia egingo du interesa dutenekin, dauden aukerak aztertzeko

Ubane Madera Zangitu SORALUZE
Urriaren 12an bukatu zituzten 
belar artifizial berria ipintzeko 
lanak Ezoziko futbol zelaian. Eta 
aste honetako martitzenean egin 
zituen Soraluze Futbol Taldeak 
2026-2027ko denboraldiko lehen 
entrenamenduak han.

Abuztuaren 12az gero obretan
Izan ere, joan den abuztuaren 
12az gero obretan egon da Ezo-
ziko futbol zelaia. 

Belar sintetiko berria ipintzen 
ibili dira eta zenbait arrakala 
konpondu dituzte. Oraindik ez 
dute egin beharreko obra osoa 
bukatu, besteak beste, urezta-
tze-sistema berria ipintzea falta 
baitzaie. Baina, hura ipini bi-
tartean, zaharra erabiltzen se-
gituko du Sorak; hartara, futbol 
zelaia erabili ahal izango du, 
eta, besteak beste, oraindik egin 
barik duen 2026-2027ko denbo-

raldiko taldeen aurkezpena egin 
ahal izango du. 

185 jokalari
Hain justu, aurkezpena domekan 
izango da, urriaren 18an. Sora-
luze Futbol Klubaren hamaika 

ekipoetatik zortzik etxean joka-
tuko dute asteburuan, zapatuan 
zein domekan; eta hori kontuan 
hartuta erabaki dute herriko 
futbol klubaren aurkezpen ofi-
ziala asteburu honetan bertan 
egitea. 

Aurkezpeneko ekitaldia 
15:30ean hasiko da. Azken ur-
teotako jendetsuena izango da, 
hamaika talde –iaz baino bat 
gehiago–, 185 jokalari, 25 entre-
natzaile eta zuzendaritzako ki-
deak zelairatuko baitira, har-
mailak gurasoz eta ikuslez be-
teta direla. 

Gazteenetatik hasita aurkeztu-
ko dituzte taldeetako futbolariak, 
banan-banan: benjaminak, alebi-
nak, infantilak, kadeteak, gazteak 
eta erregionalekoak.

Horren ondoren, 17:30ean, So-
raren lehen taldeak ligako bos-
garren jardunaldiko partidua 
jokatuko du, Antzuolaren kontra. 

Hainbat atzerapen
Obrei dagokienez, berriz, buka-
tu barik daude. FieldTurff Po-
ligrass enpresari esleitu zioten 
obra, 263.262,53 euroko aurre-
kontuarekin. Sorako zuzenda-
ritzak esplikatu duenez, lanek 
hainbat atzerapen izan dituzte. 
Hasieran, abuztuaren 31n buka-
tuko zituztela esan zieten; gero, 
irailaren 21ean; gero, urriaren 
5ean; eta, azkenean, urriaren 
12an. Hain justu, orduan buka-
tu zuten berdegunea ipintzen. 
Baina oraindik ureztatze-sistema 

berria ipintzea falta da, baita bi 
iturri ipintzeko lanak bukatzea 
ere. Klubeko zuzendaritzak dioe-
nez, oraindik ez diete esan noiz 
egingo dituzten falta diren lan 
horiek. Hori bai, aste honetan 
estreinatu duten zelai berriari 
"itxura ona" hartu diote. Bitxi-
keria moduan, kautxua barik 
artoa bota dute zelaian; enpre-
saren arabera, kautxua baino 
askoz ere hobea da hura. Belar 
sintetikoaren azpitik, berriz, 
Pro-Tile zorua jarri dute, joka-
lariek egonkortasun handiagoa 
izan dezaten.

Gorengo mailako kadeteak, entrenatzen, martitzenean. U.M.Z.

Domekan egingo du Soraluze Futbol Taldeak 
2026-2027ko denboraldiko aurkezpena 
Ezoziko futbol zelaiko obren eraginez atzeratu da herriko futbol taldearen aurkezpena

Asteburuko partidak. SORA

Hona hemen tokiko hamaika 
eragilek eta norbanakok 
datozen asteotara begira 
elkarlanean ondu duten 
egitarau herrikoia:

Urriak 18, igandea
• 17:30 Ipuin kontaketa saioa, 

Debako Kontalarien 
ekimenez, Agirre jauregiko 
Ispiluen gelan.

Urriak 20, asteartea
• 18:30 Aitatxo 

dokumentalaren proiekzioa 
eta ondorengo solasaldia 
Anakotz Lasarte ikus-
entzunezkoaren 
zuzendariarekin, Kultur 
Elkartean.

Urriak 21, asteazkena
• 18:00 Birziklatu eta sortu 

apaingarriak sortzeko 
eskulan tailerra –umeei 
laguntzeko eta tailerrean 
parte hartzeko eskatu diete 
antolatzaileek gurasoei–, 
Kultur Elkarteko liburutegian.

Urriak 22, osteguna
• 18:30 Heriotza haurrekin. 

Bizitzaz eta heriotzaz 
maitasunez hitzaldia, Naroa 
Martinez irakasle eta 
psikopedagogoaren eskutik, 
Kultur Elkartean.

Urriak 27, asteartea
• 18:00 Birziklatu eta sortu 

Arimen Gauerako 
apaingarriak sortzeko 
eskulan tailerra –umeei 
laguntzeko eta tailerrean 
parte hartzeko eskatu diete 
antolatzaileek gurasoei–, 
Kultur Elkarteko liburutegian. 

Urriak 28, asteazkena
• 17:00 Arimen sukaldea, 

gaztelekuan.
• 18:30 Hil arte bizi! hitzaldia, 

Nerea Erkiaga tanatologoaren 
eta Hil Arte Bizi proiektuaren 
sortzailearen eskutik, Kultur 
Elkartean.

Urriak 29, asteartea
• 18:00 Death Cafe saioa, 

heriotzaz hitz egiteko 
espazio segurua, Kultur 
Elkarteko liburutegian. Parte 
hartzeko izena eman behar 
da aurrez, 678 36 10 93 
telefonoan.

Urriak 30, ostirala
• 17:30 Haurrei zuzendutako 

ginkana, Zuhatza-Kolore 
Anitz taldearen ekimenez, 
udaletxe azpiko arkupeetan. 
Parte hartzeko izena eman 
behar da aurrez, ikastetxean 
nahiz Internet bidez. 

• 21:00 Ikuskizuna: Psycho 
Clown –piroteknia, perkusioa 
eta antzerkia–, herriko 
kaleetan zehar. Sarrera, doan.

Urriak 31, larunbata
• 11:00 Beldurraren etxea, 

gaztelekuan.
• Arratsaldean Arimen 

Gaueko ekimen nagusia: 
tailerrak, kalejira, beldurren 
erretzea, kantak, 
dantzaldia... herriko hainbat 
gunetan. Egitarau osoa 
aurrerago aurkeztuko dute.

 Azaroak 1, igandea
• 11:00 Beldurraren etxea, 

gaztelekuan.
• 18:30 Film emanaldia, 

gaztelekuan.

Egitarau orokorra

Izaro Aulestiarte DEBA
Udazkeneko kultur agendan 
protagonismo berezia izango du 
aurten ere, hirugarren aldiz, 
Deban Arimen Gaua ospatzeko 
antolatu duten egitarau batera-
tuak. Igande honetan, urriaren 
18an, hasiko dira jarduerak, eta 
azaroaren 1ean amaituko dira; 
tartean, besteak beste, ipuin 
kontaketa saio berezia, doku-
mental emanaldia, apaingarriak 
sortzeko eskulan tailerrak, bi 
hitzaldi, Death Cafe saioa, hau-
rrentzako ginkana, gazteei zu-
zendutako Beldurraren etxea 
nahiz ikuskizunak izango dira 
aukeran. Adin askotariko he-
rritarrei zuzendutako hamalau 
ekintza izango dira orotara, 
euskaraz guztiak, hamar egu-
netan banatuta.

Antolatzaileek azaldu dutenez, 
ekimen nagusia urriaren 31n 
egingo dute aurten ere, eta, au-

rreratu dutenez, "kalejira, mu-
sika, dantzak, beldurren erretzea 
eta beste hainbat sorpresa" 
egongo dira egun horretan. No-
lanahi ere, aurrerago aurkeztu-
ko dute egun horretarako ontzen 
diharduten programazioa.

Elkarlana oinarri
Talde eragilearen esanetan, aur-
ten ere bide onetik doaz "herriak 
herriarentzat" egindako ekime-
na prestatzeko aurrelanak. Ho-
rren erakusgarri da, hain zuzen, 
aste honetan aurkeztu duten 
egitaraua bera, herritar eta tal-
de ugariren elkarlanaren fruitu 
baita. Besteak beste, Debako 
Kontalariak, Kultur Elkartea, 
Zubi Guraso Elkartea, Gaztele-
kua, Altxa Burua Deba-Itziar 
taldea, Kulunka, Gure Kai, Ka-
lean Kantuz, Kalez Kale txistu-
lari taldea, Goaz Antzerki Taldea, 
Zuhatza-Kolore Anitz eta Death 

Cafe ekimeneko kideak batu 
dira egitasmora, eta Debako 
Udalaren babesa ere badute.

Aurreko bi urteetan eginda-
kotik abiatuta, Arimen Gauaren 
bueltan antolatutako jardueretan 
parte hartzera gonbidatu dituz-
te herritarrak. Helburua argi 
dute: "Ekimen irekia izatea nahi 
dugu eta aurten ere saiatu gara 
egitarau zabala prestatzen, adin 
eta gustu askotariko jendearen-
gana iristeko. Iaz, lehenengo 
urtean baino jende gehiago ari-
tu zen ekintza guztietan, baita 
urriaren 31ko ekitaldi nagusian 
ere, eta gustura gelditu ginen 
herritarrek emandako erantzu-
narekin. Bide horretan segi nahi 
dugu hirugarren aldi honetan 
ere, kontsumismoa alde batera 
utzi eta, irudimena eta sormena 
baliatuz, era jasangarrian anto-
latutako Arimen Gaua komuni-
tate osoaren festa izan dadin".

Iazko urriaren 31n ospatutako ekitaldi herrikoia, Plaza Zaharrean. N.B.A.

Arimen Gaua ospatzeko ekintza-sorta 
zabala iragarri dute datozen bi asteotarako
Hamalau ekitaldi izango ditu etzi, hilak 18, abiatuko den egitarau bateratuak

Nerea Bedialauneta Alkorta
Debako Udal Gobernuak –EAJ 
eta Orain Deba– prest du jada 
2027ko ordenantza fiskaletarako 
zirriborroa. Dokumentua opo-
sizioaren –EH Bildu– esku dago 
dagoeneko, eta, adierazi dutenez, 
oro har, udal tasak zein prezio 
publikoak %3ko gehieneko mu-
garekin egokitzea proposatzen 
da; hau da, prezioen azken bi-
lakaeraren azpitik. 

Udal Gobernuko ordezkariek 
nabarmendu dutenez, eta betie-
re zerbitzu publikoen kalitatea 
bermatuz, aurreikusitako gora-
kada egungo Kontsumo Prezioen 
Indizearen (KPI) azpitik gera-
tuko litzateke; izan ere, eskura-
garri dagoen azken datu behin 
betikoaren arabera, KPI %4tik 
gorakoa da –abuztuko urte ar-
teko %4,5ekoa izan da Araban, 
Bizkaian eta Gipuzkoan eta 
%3,9koa Gipuzkoan–. 

Ildo horretan, Alazne Txurru-
ka alkateak zuzendutako lantal-
deak "fiskalitate moderatuaren 
aldeko apustua" egiten duela 
berretsi du, eta horrek, aldi be-
rean, prezioen eta udal zerbitzuen 
kostuen bilakaerari erantzuten 
diola. Alkateak berak azpima-
rratu duenez, "presio fiskala ez 

dute herritarren bizkarrean utzi 
nahi", eta horixe da egokitze 
horren arrazoi nagusia.

%2,1eko eguneratzea
Proposamenak, gainera, zabor 
eta hiri hondakinen bilketa-tasan 
%2,1eko eguneratzea ere aurrei-
kusten du, "Mankomunitatearen 
kostuen eta ezarritako irizpideen 
bilakaerari lotuta". 

Eguneraketa horiez gain, 
hainbat tasa bere horretan 
mantentzea eta hobari berriak 
ezartzea ere jasotzen du doku-
mentuak. "Udalak antolatutako 

ekintza eta jardueretan orain 
arte %80ko hobaria ezartzen 
zitzaien hainbat kolektibori, 
eta beste batzuk gehitzea pro-
posatu dugu. Horiek guraso 
bakarreko familietara, gene-
ro-indarkeriaren biktimetara 
eta etxeko indarkeriaren bik-
timetara zabaltzea proposatzen 
da", zehaztu du Txurrukak. 

Berritasunak
Berritasunak ere badakartza 
Udal Gobernuaren zirriborroak; 
azpimarragarriena turismo-tasa 
berri bat sortzeko asmoa da. 
Alkatearen esanetan, zerga be-
rri hori Deban gaua ematen 
duten bisitariei zuzenduta egon-
go litzateke, turismoak udalerrian 
sortzen dituen gastuei eta beha-
rrei erantzuten laguntzeko: 
"Helburua herritarren ekonomia 
zaintzea eta kalitatezko zerbitzu 
publikoak bermatzea da". 

Horren harira, bildutako di-
ru-sarrerak udal zerbitzuak, 
espazio publikoak eta turismoa-
rekin lotutako beharrak hobe-
tzera bideratzea aurreikusten 
da. Proposamen horrek, gainera, 
egonaldiari lotutako denbora-mu-
ga eta hainbat salbuespen ere 
jasotzen ditu. 

Debako udaletxea. DEBAKO UDALA

KPIren azpitik, udal tasak gehienez ere       
%3 igotzea proposatu du Udal Gobernuak 
Neurriaren helburua da familiengan izango duen eragina mugatzea

I.A. 
Jon Plazaolak AA Aita umorez-
ko bakarrizketa taularatuko du 
azaroaren 6an, ostiralez, Kultur 
Elkartean. Emanaldia 20:00etan 
izango da eta hura ikusteko sa-
rrerak datorren asteazkenean, 
urriaren 21ean, jarriko dituzte 
salgai aurrez aurre, 17:00etatik 
20:00etara, Kultur Elkartean ber-
tan. Zortzi euroan erosi ahal 
izango da txartel bakoitza, eta 
gehienez bi sarrera eskuratu 
ahal izango dira pertsonako.

Umorea eta komedia ardatz 
hartuta, aktore urretxuarrak 
aitatasuna du hizpide AA 
Aita ikuskizunean. Aurreko 
lanen arrakastaren ondoren, 
honako honetan ere esperientzia 

pertsonalak baliatzen ditu Pla-
zaolak, "patetismoa eta ergelke-
ria, propioa zein giza izaerari 
dagokiona, aztertzeko".

Urriaren 21ean jarriko dituzte salgai 
‘AA Aita’ ikuskizunerako sarrerak

Jon Plazaola aktorea. LAGATAKOA

N.B.A. 
Debako Udalak jakinarazi du 
Amillagako hilerria itxita egon-
go dela azaroaren 1ean, Domu 
Santu Egunean, bertan egiten 
ari diren lanak direla eta. 

Amillagako hilerrian dauden 
gorpuzkiak Artzabalgora lekual-
datzeko prozesuak martxan ja-
rraitzen du, eta, lanak oraindik 
amaitu ez direnez, ezingo da 
bertara sartu. Hori dela eta, 
Udalak herritarrei egoeraren 
berri garaiz eman nahi izan die, 
bisitak aldez aurretik antolatu 
ahal izan ditzaten. 

Data hori esanguratsua izan 
ohi da familia askorentzat, eta 
ohikoa da egun horretan hile-
rrira joatea, hildako senideak 
zein gertukoak oroitzeko. Horren 
jakitun, Udalak herritarren uler-
mena eskatu du, eta azpimarra-
tu du Amillagako hilerriaren 
itxiera beharrezkoa dela "lanak 
segurtasunez eta behar bezala 
gauzatzeko". 

Era berean, tokiko erakundeak 
berretsi du lekualdatzea "ahalik 
eta arreta eta errespetu handie-
narekin egiten" jarraitzen due-
la, eragindako familiekin elkar-
lanean. Hori dela eta, gogorara-
zi dute prozesuari buruzko za-

lantzak dituzten herritarrak 
Udalarekin harremanetan jar 
daitezkeela, "behar duten infor-
mazioa jasotzeko".

Prozesuaren nondik norakoak
Artzabalgo hilerri berria 2022ko 
martxoan ireki zuten, eta ordu-
tik ari da Udala Amillagako 
hilerria ixteko eta bertako gor-
puzkiak lekualdatzeko urratsak 
egiten. Horren baitan, aurten, 
ekainaren 1ean hasi zituzten 
lehen desobiratze-lanak, eragin-
dako familiekin aurrez eginda-
ko kudeaketen ondoren. 

Amillagako hilerriaren sarrera. N.B.A.

Lanak tarteko, Amillagako hilerria 
itxita egongo da Domu Santu Egunean
Herritarrek bisitak garaiz antola ditzaten, egun horretan 
hilerrira ezingo dela sartu ohartarazi du Udalak

N.B.A. 
Herriko zenbait eragilerekin 
elkarlanean, 2026ko Garapene-
rako Lankidetza Jardunaldiak 
antolatu ditu Debako Udalak. 
Asteburuan egingo dira ekintzak, 
eta horien artean garrantzitsue-
na bihar zortzigarrenez egingo 
den Elkartasun Azoka izango 
da. Jardunaldia 10:30ean hasiko 
da, txistularien kalejirarekin; 
ondoren, 11:00etatik 14:00etara 
bitartean, egingo dute ekimena. 
Ateri badago, postuak Plaza 
Zaharrean ipiniko dituzte; bes-
tela, pasealeku estalira lekual-
datuko dituzte.

Lankidetzaren eta elkartasu-
naren arloan diharduten zortzi 
erakundek hartuko dute parte 

azokan: SMH (Salvamento Ma-
ritimo Humanitario), Zaporeak, 
Lumaltik, Kooperazio Taldea, 
El Salvador Elkartasuna, De-
ba-Palestina Herri Ekimena, 
ICLI (Lankidetzarako Ingenia-
ritza) eta Juan Bonal Fundazioa. 
Azaldu dutenez, bertaratzen 
diren herritarrek aukera zuzena 
izango dute erakunde horien 
xedeak bertatik bertara ezagu-
tzeko eta munduan zehar bul-
tzatzen ari diren laguntza-proiek-
tuen berri jasotzeko. 

Proiekzioa ere bai
Egitarauak etzi izango du ja-
rraipena, Todo lo que fuimos 
fi lmaren emanaldiarekin; 
19:00etan izango da hitzordua, 

Kultur Elkartean. Ikus-entzu-
nezko horrek familia baten hiru 
belaunalditako historia jarraitzen 
du 1948tik gaur egunera arte, 
Palestinako gatazka eta belau-
naldiz belaunaldiko bizi-espe-
rientziak ardatz hartuta.

Erakundeetako baten postua. N.B.A.

Bihar emango diete hasiera 
Garapenerako Lankidetza Jardunaldiei

LANA

ESKAINTZAK
Elgoibar Canva, Genially eta Loom plataformen 
erabilera erakutsiko didan pertsona baten bila 
nabil. Zehaztasun gehiago, telefonoz. 688 63 
93 71

ESKAERAK
Elgoibar. Adinekoak zaintzeko prest nago, gauez. 
Titulu soziosanitarioa daukat, eta paperak, legez. 
641 69 23 66 /  660 51 17 81 / 943 74 23 30

Elgoibar. Adinekoak zaintzeko eta etxeko lanak 
egiteko prest nago. Urteetako esperientzia daukat. 
Goizez zein arratsaldez lan egiteko prest. Euskal-
duna naiz eta titulu soziosanitarioa daukat.   660 
51 17 81 / 943 74 23 30

Elgoibar. Adinekoak zaintzeko prest nago, arra-
tsaldez zein gauez. Titulu soziosanitarioa daukat, 
eta urteetako esperientzia. Paperak legez ditut.  614 
77 02 15

LOKALAK
Elgoibar. Lokala, trastelekua edo garajea hartuko 
genuke alokairuan Santa Klaran, trasteak gorde-
tzeko. 669 31 16 11 / 667 74 21 18 

Elgoibar. Errosario kalean erabat egokitutako eta 
xehetasunez zaindutako lokal bat alokatzen dut. 
Ezin hobea ongizatearekin zerikusia duten lanbi-
deetarako, kontsultak pasatzeko edo bulego pro-
fesional gisa. Sartzeko eta lanean hasteko 
prest.  667 74 21 18 

BESTELAKOAK 
Elgoibar. Ia erabili gabeko S neurriko arropa eta 
39 zenbakiko oinetakoak saltzen ditut. 656 77 42 
15  667 74 21 18 

ZORION AGURRAK

ELGOIBAR
Ilargi
Zorionak, Ilargi! Iritsi da zure 
eguna! Ondo-ondo pasa 
lagunekin eta familiarekin!
 
 
 

ELGOIBAR
Unai
Zorionak, Unai! 
Astelehenean, 2 urtetxo. 
Muxu potolo bat, etxeko 
guztion partez.
 
 

ERMUA
Sarita
Zorionak, Sarita! Ondo pasa 
zure egunean! Patxo handi 
bat.  
 
 
 

ERMUA
Inge
Zorionak, Inge! Dagoeneko 6 
urte, ze neska haundia! 
Disfrutau eguna. Muxu 
haundi bat familia eta 
lagunen partez
 

ERMUA
Julia
Zorionak, Julia! 6 urte gaur, 
ze neska haundia! Disfrutau 
eguna eta muxu haundi bat 
familia eta lagunen partez.
 
ELGOIBAR

Naroa
Zorionak, Naroa! Igandean, 
11 urte! Oso ondo ospatu 
zure eguna! Muxu potolo 
bat, familia guztiaren partez. 
 

SORALUZE
Patxi eta Marines
Urriaren 11n, Patxik eta Marinesek urrezko ezteiak ospatu 
zituzten familiakoekin eta lagunekin. Zorionak!
 
 
 

Zure une gozoetan Galletiak zurekin! Zorionak! www.galletiak.com    633 05 04 06

Iragarki sailkatua 
argitaratzeko
688 76 96 57
sailkatuak@barrena.eus
www.barrena.eus/sailkatuak
• Asteazkenean 12:00ak aurretik jasotako 

iragarkiak argitaratuko dira, bi astez.

• Barrenak ez du argitaratzen diren 

iragarkien ondorioz sor daitezkeen 

operazioen erantzunkizunik.

• Etxebizitza, garaje edo autoak saltzeko 

iragarkiak ordainpekoak dira. Prezioa: 10 

euro. Argazkiarekin: +5 euro.  

Zorion-agurra jartzeko bideak
• 'Barrena.eus'-en erabiltzailea sortu eta barrena.eus/
zorionagurrak helbidean sartu.
• Mezua bidali Whatsappez 688 65 56 58 zenbakira edo 
e-postaz zorionagurrak@barrena.eus. Zehaztu 
izen-abizenak, herria, urtebetetze-eguna, adina (hautazkoa) 
eta testua.
• Etorri edo deitu zure herriko bulegora.
• Epea: asteazkena 12:00ak aurretik

ELGOIBAR
Kattalin
Bihar egun handia! Zorionak, 
Kattalin! Asteburu osoa 
daukagu ospatzeko.
 
 

ELGOIBAR
Ane
Zorionak, Ane! Bihar 
primeran ospatuko dugu 
zure eguna! Ilargiraino eta 
bueltan maite zaitugu!

ELGOIBAR

 Maite zaitugu. Beti gure bihotzean.
Etxekoak

 2023ko urriaren 16an hil zen, 87 urte zituela.

 Severi Aranguren Urkidi
III. urteurrena

Barrena eskelak: 
zabalkunde handiena Debabarrenean

ESKELAK JARTZEKO: 
943 744 112 - barrena@barrena.eus

Bulegoak:
DEBA: Ifar kalea, 12 - 943 191 383
ELGOIBAR: Aita Agirre plaza, 3 - 943 744 112
ERMUA: Erdikokale Zeharbidea, 2 - 943 179 350
SORALUZE: Errabal, 15 - 943 751 304

ELGOIBAR

Gure ondotik joan zara,
baina betiko izango zaitugu gure bihotzetan.

Elgoibarko kuadrilla eta lagunak

 2026ko urriaren 11n hil zen, 68 urte zituela.

Maria Rosa Deza Sanz

SORALUZE

Antonio 
Arostegi Lizarriturri

'Arteta'

2026ko urriaren 8an hil zen, 84 urte zituela. 

Naturaren maitale nekaezina, goxo har 
zaitzala naturak bere altzoan. 

Sendia

ELGOIBAR

Zu izan zera gure taldeko gidaria, erakutsi diguzu gozatzen Pirinioak,
Dolomitak eta Alpiak.

Baita Soria, Asturias eta Kantabria.
Baina bereziki hain maite zenuen Euskal Herria.

Zauden lekuan zaudela, joan prestatzen guretzat abentura berria.

Ohorea izan da zu ezagutzea.

 Bizikletako lagunak

 2026ko urriaren 13an hil zen, 75 urte zituela.

Inazio Garmendia Aizpuru
ELGOIBAR

Maria Luisa 
Mendizabal Aiestaran

 2026ko urriaren 13an hil zen, 80 urte zituela.

Sendiak bihotzez eskertzen ditu jasotako doluminak, 
bai eta hileta elizkizunera agertu izana ere.

OSTIRALA 16

•	ELGOIBAR Jolasa 
kalera 0-5 urtekoentzat. 
Lekuederren, 16:30ean.

•	ITZIAR Hitzaldi tailerra: 
'Peri-menopausia 
osasuntsuak' Aintzane 
Etxeberria nutrizionistaren 
eskutik. Izen-ematea: 
Itziarko harrera bulegoan 
aurrez aurre, 943 19 92 55 
telefono zenbakira deituta 
edo apuntatu@itziar.eus 
posta elektronikora idatzita. 
Burugorri Gaineko lehen 
solairuan, 17:30ean.

•	MENDARO Gaztelekuko 
ekintza Afaria eta filma. 
Gaztelekuan, 18:00etan. 

•	SORALUZE Bertso 
afaria BertSora elkarteak 
antolatuta, Unai Iturriaga eta 
Igor Elortza bertsolariekin. 
Lagun Maitea Elkartean, 
20:30ean.

•	ERMUA Musika: 'Arco' 
Sarrera 12 euro. Ermua 
Antzokian, 20:30ean.

•	SORALUZE Erakusketa: 
'Mikel Valero: argazkiak 
1976-1991' Kontrargi 
argazkilaritza kolektiboak 
Soraluzeko Udalarekin 
elkarlanean antolatuta. 
Erakusketa urriaren 31ra 
arte ikusgai. Erakusketa 
aretoan, astelehenetik 
ostiralera 18:30etatik 
20:00etara eta larunbatetan 
12:00etatik 13:30etara.

•	ERMUA Hautesle-
errolda kontsultatzeko 
aukera Azaroaren 29an 
egingo diren Espainiako 
Gorte Nagusietarako 
hauteskundeei begira, 
Ermuko Udalak hautesle-
errolda kontsultatzeko 
aukera eskaintzen die 
herritarrei, urriaren 19ra 
arte. Abiapuntu bulegoan, 
08:00etatik 15:00etara.

LARUNBATA 17

•	SORALUZE Gaztañerre 
Eguneko baba-janerako 
txartelen salmenta 
Guztira 160 txartel izango 
dira. Txartelak hiru 
motatakoak izango dira: 
arruntak, 25 euro; Pil-
pileaneko bazkide, gazte 
(-18) eta begetarianoak, 
20 euro; eta umeak (-12 
urte), 12 euro. Iratxo gozo-
dendan, 08:00etan.

•	ELGOIBAR Artalderen 
artisau feria Taldeko 
kideek artisau azoka 
egingo dute. Maalako 
parkean, 10:00etan.

•	MALLABIA Jardunaldia: 
Sendabelarren 
sekretuak Mallabiko 
ingurunean sendabelarren 
erabilera tradizionalak 
ezagutzeko aukera 
eskainiko da. Mallabiko 
herritarrek 943 17 66 
91 telefonora deituz edo 
kulturetxea@mallabia.
eus​-era idatziz egin ahal 
izango dituzte erreserbak. 
Elizaren aurreko plazan, 
10:30ean.

•	DEBA VIII. Elkartasun 
Azoka Postuak: 
Salvamento Maritimo 
Humanitario, Zaporeak, 
Lumaltik, Kooperazio 
Taldea (parrokia), El 
Salvador elkartasuna, 
Deba-Palestina 
herri ekimena, ICLI 
(Lankidetzarako 
Ingeniaritza) eta Juan 
Bonal Fundazioa. 10:30ean 
hasita, txistularien kalejira 
herrian zehar. Plaza 

Zaharrean, 11:00etatik 
14:00etara. Euria eginez 
gero, postuak paseo 
estalian jarriko dituzte.

•	MALLABIA Gaba 
Baltzaren bideoaren 
grabaketa Parte-
hartzaileek mozorroak eta 
bestelako apaingarriak 
eraman beharko dituzte: 
zapiak, gonak, txapelak, 
kandelak, kalabazak, 
makilak eta otzarak. San 
Martin ermitan, 11:00etan.

•	SORALUZE Soraluze 
FTren aurkezpena 
Ezoziko zelaian, 15:30ean.

•	ERMUA Magia Tailerra 
Ermuko Udaleko Gazteria 
Arloak antolatuta. 2010 
eta 2014 artean jaiotako 
gazteei zuzenduta. 
Gaztegunean, 17:00etan.

•	ERMUA Ipuin kontaketa: 
'Arratsaldean kontu 
kontari' 2018tik 2023ra 
jaiotako umeentzat. Amaia 
Puinen Betiko ipuinak 
irakurriko dute. Udal 
liburutegian, 17:30ean.

•	MENDARO Gaztelekuko 
ekintza Apainketa 
eskulanak. Gaztelekuan, 
18:00etan.

•	ITZIAR 'Zazpi jauziz, 
herri bat' ekimena 
Gure Eskuren ekimenez. 
18:00etan, atzeko 
plazan Zazpi jauzi dantza 
herrikoia. 19:00etatik 
21:00etara, pintxoak eta 
poteoa, musikaz girotua. 
Donibane Elkartean, 
18:00etan.

•	ERMUA Musika: 'Greg 
Izor Blues Quartet' 
Sarrera, 10 euro. Ermua 
Antzokian, 20:00etan.

IGANDEA 18

•	DEBA Mendi irteera 
bateratua: Ioar Parte 
hartzeko beharrezkoa da 
aurrez izena ematea. Autobus 
geralekuan, 07:30ean.

•	ELGOIBAR Dultzaineroen 
diana Kalegoen plazan 
hasita, kalean zehar, 
10:00etan.

•	MALLABIA 
Superigandeak 10:00etan, 
mendi irteera, Mallabiko 
Mendizaleak taldearekin. Bi 
ibilbide: erraza (4,5 km) eta 
luzea (11,5 km). Euria eginez 
gero, 11:00etan multikirola 
egingo da eskolako 
frontoian. 16:00etan, Tafiti 
pelikula eta mahai-jolasak, 
Kontzejuzarran.

•	DEBA Nesken Binakako 
XIV. Pala Txapelketa 
Aldats pilotalekuan, 
10:30ean.

•	ERMUA Minbiziaren 
aurkako martxa Ermuko 
Minbiziaren Aurkako 
Elkarteak antolatuta. 
11:00etan abiatuko da, 
Orbe Kardinala plazatik, 
eta Ermuan zehar 3,4 
kilometro inguruko ibilbidea 
egingo du. Guztira, 3.100 
lagunek hartuko dute 
parte, minbiziaren aurkako 
borrokari eta ikerketari 
babesa emateko.

•	ELGOIBAR Udal Musika 
Bandaren kontzertua 
Egitaraua: 1. Ragón Falez 
(Emilio Cebrian Ruiz). 2. La 
Torre del Oro (Geronimo 
Gimenez). 3. Aires Vasos 
No 1 (Jose Franco Ribate). 
4. Minermartin’s March 

(Eduardo Moreno). 5. 
Highlights from chess 
(Andersson / Ulvaeus - Arr. 
Johan de Meij). Zuzendaria: 
Iñigo Cearsolo. Herriko 
Antzokian, 12:30ean.

•	DEBA Kina jokoa Arbil 
elkartean, 17:30ean.

•	DEBA Ipuin kontaketa 
saioa Agirre jauregiko 
Ispiluen gelan, 17:30ean.

•	MENDARO Gaztelekuko 
ekintza Jolasen gaua. 
Gaztelekuan, 18:00etan. 

ASTELEHENA 19

•	SORALUZE Pentsiodunen 
Mugimenduaren 
elkarretaratzea Plaza 
Barrixan, 11:45ean.

•	DEBA Pentsiodunen 
mobilizazioa Foruen 
plazan, 12:00etan.

•	ERMUA 'Komikizaleak' 
gazteentzako komikien 
irakurketa kluba: 'Coraje' 
12-16 urte bitartekoentzat. 
Udal Liburutegian, 
18:30ean.

•	ELGOIBAR Idi probak 
Elgoibarko Idi Proba 
Sari nagusia. Sigmako 
probalekuan, 21:00etan.

ASTEARTEA 20

•	ELGOIBAR Paperezko 
Hegoak irakurketa kluba 
Peru Magdalenaren eskutik, 
Peio Añorgaren Gerlari handia 
landuko da. Irakurtzeko 
ohiturarik ez duten edo 
irakurtzea gustatzen ez 
zaien LH4ko, LH5eko eta 
LH6ko gaztetxoentzat da. 

EMAGUZUE ZUEN EKITALDIEN BERRI ASTEAZKEN EGUERDIRAKO.
943 74 41 12 / barrena@barrena.eus

AGENDA

DEBA Alarma Morea taldearen kontzertua 

OSTIRALA 16:  Runba eta flamenko estiloak euskaraz 
lantzen dituen taldea da Alarma Morea. Sarrerak salgai, 5 
euroan: labur.eus/alarmamoreakulturekin. Kultur Elkartean, 
20:00etan.

MENDARO Gaintxipia tontorrera IV. igoera, erreleboka 
 
LARUNBATA 17: 16 urtez gorakoek eman dezakete izena, 
Uztargin. Hiru talde osatuko dira gaur, zozketaz, eta erreleboka 
osatuko dute taldekideek bidea. Herriko Enparantzan hasita, 
09:30ean.

ERMUA Andaluziako Zentroaren Kultur Astea. Ekintza 
guztiak, Andaluziako Kultur Etxean eta San Pelayo plazan
 
ASTEARTEA 20: Umeen Eguna: 17:30ean, haur tailerra 
Elolorekin. 18:30ean, txokolate-jana, bertara joaten diren 
guztientzat. 19:30ean, Pablo Zapata Lergaren La niña del 
Albayzín liburuaren aurkezpena.
 
ASTEAZKENA 21: Herri txapelketak: 18:00etan, igel txapelketa; 
19:00etan, tute txapelketa.
 
OSTEGUNA 22: 19:00etan, gastronomia lehiaketa: gazpatxoa, 
tortilla eta postrea.
 
OSTIRALA 23: 19:00etatik 22:00etara, pintxo-pote andaluziarra: 
pintxoak, edaria eta giro ona. Lehiaketen sari banaketak.
 
LARUNBATA 24: 13:30ean, bazkarira bertaratzen direnentzako 
luntxa. 14:30ean, Anaitasunaren bazkaria Tribuna tabernan.
18:00etan, Al Alba taldearen emanaldia.

16 BARIKUA Yudego / H. Burgoa / I. Ugarte
17 ZAPATUA Oruesagasti / *Garitaonandia / H. Burgoa                                       
                    A. M. Baz / *A. Alcala
18 DOMEKA Oruesagasti / H. Burgoa  / A. M. Baz
19 ASTELEHENA Barrenetxea / Lasuen-Elezgaray / M. Alves
20 MARTITZENA Soto / Lasuen-Elezgaray / I. Lecumberri
21 EGUAZTENA Garitaonandia / Lasuen-Elezgaray /A. Alcala
22 EGUENA Arriola / Lasuen-Elezgaray / I. Ugarte
23 BARIKUA Fernandez / L. Apraiz / A. M. Baz

    *09:00-13:30 / *09:00-13:30

2026ko botika ordutegiak, astelehenetik ostiralera:
Deba: 09:00-13:45 / 16:30-19:30
Elgoibar-Mendaro-Soraluze: 09:00-13:00 / 16:00-20:00
Ermua-Mallabia: 09:00-13:30 / 16:30-20:00 
Mutriku: 09:00-13:30 / 16:45-20:00
Itziarko botikina: 09:00-12:30

GUARDIA ORDUTEGIAK
Egunez: 09:00-22:00
Gauez: 22:00-09:00
Eibarren urte guztian, egunero: Elortza (Juan Gisasola, 18-Eibar. 943 20 61 00)
Larunbatak: 
Elgoibar-Mendaro-Soraluze: 09:00-14:00
Deba-Mutriku: 09:30-13:00
Ermua-Mallabia: 09:00-13:30

Igandeak eta jaiegunak: Deba-Mutriku: 11:00-13:00

FARMAZIAK
DEBA A. ZALDUEGI: Lersundi, 20 - 669 26 22 01
DEBA H. BURGOA: Astillero, 2 - 667 33 88 90
ELGOIBAR ARRIOLA: Santa Ana, 1- 943 74 01 40
ELGOIBAR BARRENETXEA: Errosario, 26 - 943 74 12 77
ELGOIBAR GARITAONANDIA: Uparitzaga, 5 - 943 74 11 77
ELGOIBAR YUDEGO: San Frantzisko, 18 - 943 74 12 93
ERMUA A.M. BAZ: Zearkale 2 - 943 03 17 03
ERMUA M. ALVES: Gipuzkoa etorbidea, 46 - 943 17 26 66
ERMUA A. ALCALA: Zubiaurre, 29 - 943 17 17 54
ERMUA I. LECUMBERRI: Zubiaurre, 9 - 943 17 00 97
ERMUA M.I. UGARTE: Goienkale, 11 - 943 17 05 26
MALLABIA E. ARRONATEGI: Mallazpi z/g - 943 17 24 14
MENDARO FERNANDEZ: Herriko Enparantza, 4 Garagartza - 943 75 61 42
MUTRIKU LASUEN-ELEZGARAY: Txurruka Tenienteak, 3 - 626 61 13 92
MUTRIKU L. APRAIZ: Erdiko kalea, 5 - 630 05 50 97
SORALUZE SOTO: Rekalde, 1 - 943 75 16 38
SORALUZE ORUESAGASTI: Kalebarren, 9 - 943 75 13 84

GUARDIAKO FARMAZIAK

ELGOIBAR

HERRIKO ANTZOKIA

'La odisea' 
Ostirala, 16: 19:00.
Larunbata,17: 19:00, 22:15.
Igandea, 18: 19:00.
Astelehena, 19: 21:00.
'Tadeo Jones y la lampara 
magica'  
Igandea, 18: 16:30.
'Bad apples' 
(Ongarri zinekluba)
Asteazkena, 21: 21:00.

DEBA

KULTUR ELKARTEA

'Dino familia' 
Igandea, 18: 16:30.
'Todo lo que fuimos' 
Igandea, 18: 19:00.
'Aitatxo' 
Asteartea, 20: 18:30.

ERMUA

ERMUA ANTZOKIA

'El nido' 
Larunbata, 17: 19:30.
Astelehena, 19: 20:30.

'La bola negra' 
Larunbata, 17: 22:00.
Igandea, 18: 19:30.
'Marsupilami' 
Igandea, 18: 17:00.
'Vivir la tierra'  
(Zinekluba)
Osteguna, 22: 20:30.

EIBAR

COLISEO ANTZOKIA

'Digger'
Larunbata, 17: 17:00, 19:45, 
22:30.
Igandea, 18: 17:00, 20:00.
Astelehena, 19: 19:30.
'La bola negra'
Larunbata, 17: 22:30.
Igandea, 18: 16:00.
Astelehena, 19: 19:30.
'Narciso'
Larunbata, 17: 19:45.
Igandea, 18: 20:00.
Astelehena, 19: 19:30.
'Doraemon. Aventuras en 
el mundo del arte'
Larunbata, 17: 17:00.
Igandea, 18: 17:00.

ZINEMA

Izena emanda egon behar 
da. Gotzon Garate Udal 
Liburutegian, 17:00etan.

•	SORALUZE Ahalduntze 
eskola: 'Indar ariketak 
50-65 urte bitarteko 
emakumeentzat*' 
Soraluzeko Emakumeon* 
Ahalduntze Eskolako udazken 
eta neguko egitarauaren 
baitan antolatutako ekintza. 
Tolarekua aretoan, 17:45ean.

•	ELGOIBAR Literatura 
sorkuntza tailerra Haizeak 
antolatuta, literatura sorkuntza 
tailerra egingo dute Jasone 
Osororekin. Gaztelaniaz. 
Ez da izenik eman behar. 
Lila emakumeen etxean, 
18:00etan.

•	DEBA 'Aitatxo' 
dokumentalaren 
proiekzioa Arimen Gauaren 
bueltako egitarauaren baitan 
antolatua. Emanaldiaren 
ondoren, solasaldia 
izango da Anakotz Lasarte 
zuzendariarekin. Kultur 
Elkartean, 18:30ean.

•	ERMUA 'Book Club' 
ingeleseko irakurketa 
kluba: 'Lord of the flies' 
Udal Liburutegian, 19:00etan.

ASTEAZKENA 21

•	MENDARO KZguneko 
tutorearen bisita Hitzordua 
eskatzeko: kzgunea.eus/eu/
aldez-aurreko-hitzordua edo 
945 06 25 55. KZgunean, 
09:00etatik 10:45era.

•	ERMUA Aurretiazko 
Borondateen Dokumentua 

egiten laguntzeko saioa 
Osakidetzak Ermuko Udaleko 
Osasun Komunitarioko 
Zerbitzuaren laguntzarekin 
antolatuta. Lobiano 
Kulturgunean, 10:00etan.

•	SORALUZE Beizamara 
irteera JendartEKIN 
proiektuaren baitan 
antolatuta. Irteera 
JendartEKIN proiektuko 
kideentzat izango da. Izen-
ematea: online edo aurrez 
aurre, udal bulegoetan, 
astelehenetik ostiralera, 
10:00etatik 14:00etara.

•	ERMUA Haurrentzako 
irakurketa kluba: 
'Liburuak familian' 3 
eta 5 urte arteko haurrei 
zuzendua. Euskaraz. Udal 
liburutegiko hirugarren 
solairuan, 17:15etik 
18:00etara.

•	DEBA Eskulan tailerra: 
'Birziklatu eta sortu' 
Arimen Gauaren bueltako 
egitarauaren baitan 
antolatua. Kultur Elkarteko 
liburutegian, 18:00etan.

•	ERMUA Haurrentzako 
irakurketa kluba: 
'Liburuez gozatu' 6 
eta 8 urte arteko haurrei 
zuzendua. Euskaraz. Udal 
liburutegiko hirugarren 
solairuan, 18:15etik 
19:00etara.

•	SORALUZE Ahalduntze 
eskola: 'Crochet 
tailerra: hariz hari 
emakumeon* sareak 
ehuntzen' Soraluzeko 
Emakumeon* Ahalduntze 
Eskolako udazken eta 

neguko egitarauaren 
baitan antolatutako ekintza. 
Kalebarren 8an, 18:00etan.

•	SORALUZE Gaztelerazko 
irakurle taldea: 'La casa 
torcida' Monica Leivak 
dinamizatuta. Liburutegian, 
18:30ean.

OSTEGUNA 22

•	ERMUA 'Entre líneas 
y emociones' adimen 
emozionaleko irakurketa 
kluba: 'La nieta del señor 
Linh' Udal Liburutegian, 
09:30ean.

•	DEBA Hitzaldia: 'Heriotza 
haurrekin. Bizitzaz eta 
heriotzaz maitasunez' 
Naroa Martinez irakasle 
eta psikopedagogoaren 
eskutik. Arimen Gauaren 
bueltako egitarauaren baitan 
antolatua. Kultur Elkartean, 
18:30ean.

•	ELGOIBAR Elgoibarko 
isiltasun eskolaren 
topaketa Jose Cruz 
Igartuak emango du. Kultur 
Etxean, 19:00etan.

OSTIRALA 23

•	ELGOIBAR 80 urtetik 
gorakoen bazkaria 
Adinekoen Hilabetearen 
barruan, 80 urtetik 
gorakoentzako bazkaria. 
Bazkari horretan, aurten 
urrezko ezteiak ospatzen 
dituzten bikoteak 
omenduko dituzte. 
Jubilatuen Biltokian, 
14:00etan.

•	ERMUA 'Family Reading 
Time' haurrentzako 
irakurketa klub 
hirueleduna 0 eta 3 urte 
bitarteko haurrei zuzendua. 
Udal Liburutegian, 17:15etan.

•	ITZIAR Hitzaldi tailerra: 
'Peri-menopausia 
osasuntsuak' Aintzane 
Etxeberria nutrizionistaren 
eskutik. Izen-ematea: 
Itziarko harrera bulegoan 
aurrez aurre, 943 19 92 55 
telefono zenbakira deituta 
edo apuntatu@itziar.eus 
posta elektronikora idatzita. 
Burugorri Gaineko lehen 
solairuan, 17:30ean.

•	ERMUA Haurrentzako 
irakurketa kluba: 'Entre 
libros' 4 eta 8 urte 
arteko haurrei zuzendua. 
Gazteleraz. Udal liburutegiko 
hirugarren solairuan, 
18:15etik 19:00etara.

•	ELGOIBAR Antzerkia: 
'Madness'. Yllana taldearen 
eskutik. Herriko Antzokian, 
19:00etan.

•	ERMUA 'Le salon des 
mots' frantseseko 
irakurketa kluba: 
'Léon l'Africain' Udal 
Liburutegian, 19:00etan.

•	DEBA Magia ikuskizuna: 
Kidam Magoa Ekitaldia 
Ispilu(h)ari programaren 
baitan antolatu dute. Agirre 
jauregiko Ispiluen gelan, 
20:00etan.

•	SORALUZE Antzerkia: 
'Cancún' Herri Antzokian, 
20:00etan.

•	ERMUA Musikala: 'Rocío 
Dúrcal es inolvidable' 
Sarrera 12 euro. Ermua 
Antzokian, 20:30ean.

MALLABIA Mallabiko Mendizaleak: Arietzu
 
IGANDEA 18: 10:00etan, Arietzu mendira igoera, San Juan Bautista 
ermitatik abiatuta. Irteera familia osoarentzako ibilaldia da, 4,5 
kilometrokoa eta 150 metroko desnibelarekin, bi orduko ibilbide 
erraza. Era berean, zailtasuna handitu nahi duenarentzako beste 
aukera bat izango da: Mallabiko Elizalde plazatik (Bastida) 09:00etan 
irtenda eta Aretxu auzoa zeharkatuta. Buelta, Artua errekatik. 11,5 
kilometro eta 300 metroko desnibela. 3 ordu eta erdiko ibilbidea.

ELGOIBAR Zurrunbiloaren trebakuntza-saioa: 'Kirola: 
mutilak gizon bihurtzeko erritualak'
 
ASTEAZKENA 21: Zurrunbiloa egitasmoaren eta Loratzen 
estrategiaren baitan antolatutako saioa. Carmen Diez Mintegi 
antropologoak gidatuko du. Euskaraz. Aita Agirre kulturguneko 
areto nagusian, 18:00etan.



PEFC ziurtagiria

Produktu hau 
kontrolatutako 
iturrietako materialez 
egina dago, birziklatua 
da eta Baso Kudeaketa 
Iraunkorraren 
ziurtagiria dauka
www.pefc.es

OSTIRALA

Adonisek bere buruaz beste 
egin du hilabete honetan 
eskola-jazarpenaren ondorioz. 
Gelakideen elkarrizketek 
adingabeak etengabe jasaten 
zituen irainak eta umiliazioak 
agerian uzten dituzte. Hil 
honetan ere baieztatu da 14 
urteko Sandra Peñaren 
ikastetxearen jarduna "erabat 
eskasa eta jazarpenaren 
aurkako protokoloak eskatzen 
duen premiaren kontrakoa" 
izan zela. Hala ere, auzi penala 
artxibatua izan da. 

Beste herrialde batzuetan 
bezala, auditoriak egin 
beharko lirateke urtero 
eskoletan, kirol-klubetan… 
haien esku dagoen guztia 
egiten ari direla frogatzeko. 
Hasteko, erakunde horietako 
kide guztiek –guraso, irakasle, 
entrenatzaile, begirale…– 
gazteen osasun mentalari 
eragiten dioten arazoen 
inguruko sentsibilizazioa eta 
ezagutza izan beharko lukete. 
Prebentzio-neurriak ere ezarri 
beharko lirateke jazarpen-
egoerak gertatzea errazten 
duten toki eta unerik egon ez 
dadin. Eta, azkenik, kasuak 
goiz antzemateko baliabideak 
izan beharko lituzkete, 
proaktiboki eta gardentasunez 
jardunez, arazoa alde guztiak 
inplikatuz konpontzeko.

Erakunde batek baldintza 
horiek guztiak betez gero, 
auditoria batek ziurtatu ahal 
izango luke osasun mentala 
zaintzen duen erakundea dela.

Auditoriak

JUAN CARLOS MARTIN
PSIKOLOGOA

AZKEN BERBA

Ainara Argoitia MENDARO
Euskal kostaldearen sekretuak: 
zientziatik artera argazki era-
kusketa zabalduko dute EHUko 
Itsas Bentos Ikerketa-taldekoek 
Bilboko Itsasmuseumen urria-
ren 26an. Azaroaren 8a arte 
egongo da ikusgai, eta Barakal-
doko Clara Campoamor zentro 
zibikora eramango dute gero. 
Ikusgai izango diren argazkiak, 
baina, ez dira argazkilari batek 
egindakoak, baizik eta gure 
kostaldean laginketan ari diren 
zientzialariek. "Itsasoak ma-
rraztutako artelanak dira, la-
ginketan jardun dugun bitartean 
telefonoekin egindako argazkiak, 
mundu liluragarri baten forma, 
egitura eta koloreak erakusten 
dituztenak", zehaztu du men-
daroartutako Nahiara Mugertzak 
(Eibar, 1979). EHUko irakasle 
eta ikertzailea da Mugertza, 
Itsas Bentos ikerketa-taldeko 
biologoa.

Itsas hondoko harribitxiak
Hark azaldu du naturaren aniz-
tasuna erakusten saiatu direla, 
helburu batekin: zientzia beha-
ketatik hasten dela erakustea 
eta ikusaraztea gertuagotik be-
giratzea nahikoa dela sarri na-
tura berez artelan bat dela uler-
tzeko. Zehazki, itsas hondo 
harritsuan bizi diren organismo 
bentonikoen munduan jarri dute 
arreta, makroalgen eta ornoga-
been munduan; ekosistemaren 
funtzionamendurako ezinbeste-
koak diren izakiengan. "Aurten-
go Zientzia Asteko gaia Zientzia 

eta artea zela jakin genuenean, 
iruditu zitzaigun gure laginke-
tetan egindako argazki batzuk 
erakutsi genitzakeela. Nolanahi 
ere, ez dira ohiko argazkiak, 
makroargazkilaritza ikusiko 
baitugu". 

Hala, argazkietan nekez be-
reiziko du ikusleak zer den 

ikusten ari dena lehen begi-kol-
pean. Formak ikusiko ditu, 
kolore bizi eta deigarriak, gure 
kostaldeko itsas hondo harri-
tsuan dagoen edertasuna era-
kutsiko baitute, daukagun es-
pezie aberastasuna baino gehia-
go. Horregatik dakar argazki 
bakoitzak azalpen bat ondoan, 
argazkikoa zer espezie den eta 
espezie horrek zer berezitasun 
duen zehazteko. Izan ere, orga-
nismo horiek ez dira edertasu-
naren iturri soilik. Bioadieraz-
leak dira, eta itsas ekosistema-
ren osasun-egoera ebaluatzeko 
informazio zientifiko baliotsua 
eskaintzen dute. "Itsas hondo-
ko haitzei lotuta bizi dira, ezin 
dira mugitu eta oso sentikorrak 
dira aldaketekiko. Horregatik 
zaizkigu oso baliagarri ekosis-
tema baten osasun-egoera, in-
gurumen-kalitatea edo kutsa-
dura-maila ebaluatzeko. Haien 
presentzia, absentzia eta por-
taera nahiz aldaketa fisikoak 
aztertuz asko jakin dezakegu". 

Erakusketara eraman dute, 
esaterako, zuhaixka txiki baten 
itxurako Ericaria selaginoides 
alga egituratzailea, baina partez, 
bakarrik erakutsiko dute, be-
reizgarri duen kolorea nabar-
menduz. Ingurune oso garbietan 
bakarrik bizi daiteke, eta urpean 
tonu urdin-turkesa distiratsuak 
erakusten ditu, baina uretatik 
kanpo kolore arrea hartzen du. 
Sumendi txikiak diruditenak 
ere ikusiko ditugu. Ez dira, bai-
na, sumendiak, baizik eta itsas 
ezkurrak, zirripedo izeneko 
krustazeo txikiak –Chthamalus 
stellatus–, zeinak ezin hobeto 
egokituta dauden marearteko 
eremuan bizitzeko. "Itsasbeheran 
itxita egoten dira, lehortu ez 
daitezen, eta itsasgoran, elikatzen 
hasten dira". Horra hor natura-
ren ederraz gozatu eta zientziaz 
ikasteko bidea.

Nahiara Mugertza biologoa, haren ikerketa-eremua atzean duela. LAGATAKOA

Sumendi txikiak dirudite, baina zirripedo izeneko krustazeo txikiak dira. LAGATAKOA

Itsas hondoak marraztutako artelanak 
ikusgai Bilboko Itsasmuseumen

BUKATZEKO

Laginketetako 24 argazki erakutsiko dituzte EHUko Itsas Bentos taldekoek 

Itsas hondo 
harritsuan bizi diren 
organismo 
bentonikoen 
mundua, azalera




